
Útdráttur	  

BA	  ritgerð	  þessi	  fjallar	  um	  það	  hvernig	  lög	  um	  málefni	  fatlaðs	  fólks	  og	  lög	  um	  málefni	  

aldraðra	  stangast	  á	  þegar	  fatlaður	  einstaklingur	  verður	  aldraður.	  Ritgerðin	  byggir	  á	  

lögum	  um	  málefni	  fatlaðs	  fólks	  og	  lögum	  um	  málefni	  aldraðra.	  Niðurstöður	  benda	  til	  

þess	  að	  þó	  svo	  að	  ekki	  sé	  þess	  getið	  sérstaklega	  í	  lögunum	  að	  þegar	  fatlaður	  

einstaklingur	  verður	  67	  ára	  njóti	  hann	  áfram	  sömu	  réttinda	  og	  fatlaðir	  samkvæmt	  

lögum.	  Svo	  virðist	  sem	  það	  sé	  ákvörðun	  hvers	  sveitarfélags	  fyrir	  sig	  hvernig	  þessum	  

réttindum	  er	  háttað.	  	  

Ef	  lögin	  eru	  hinsvegar	  túlkuð	  mjög	  bókstaflega	  þá	  hættir	  fatlaður	  einstaklingur	  að	  

vera	  fatlaður	  þegar	  hann	  verður	  67	  ára.	  Einstaklingurinn	  ætti	  því	  að	  njótta	  réttinda	  úr	  

málaflokki	  aldraðra,	  en	  ekki	  fatlaðra.	  	  

lögum	  um	  málefni	  aldraðra	  nr.	  125/1999.	  Ég	  hef	  hugsað	  um	  það	  í	  nokkurn	  tíma	  hvað	  

gerist,	  hvaða	  þjónustu	  mun	  faðir	  minn	  fá,	  og	  fær	  hann	  þá	  þjónustu	  sem	  hann	  kemur	  til	  

með	  að	  þurfa.	  Hann	  bjó	  áður	  á	  hjúkrunardeild,	  sem	  hentaði	  honum	  mjög	  vel,	  en	  nú	  er	  

hann	  komin	  í	  sjálfstæða	  búsetu,	  en	  innan	  sama	  íbúakjarna.	  	  

Sérstakar	  þakkir	  fær	  Sigurveig	  H.	  Sigurðardóttir	  dósent	  í	  félagsráðgjöf	  við	  Háskóla	  

Íslands	  fyrir	  frábæra	  leiðsögn	  og	  gagnlegar	  athugasemdir	  við	  gerð	  ritgerðarinnar.	  Baldur	  

Kristinsson	  fær	  sérstakar	  þakkir	  fyrir	  yfirlestur	  og	  gagnlegar	  athugasemdir.	  Síðast	  en	  ekki	  

síst	  fær	  eiginmaður	  minn	  Arnfreyr	  Kristinsson	  og	  dætur	  mínar	  þrjár	  sérstakar	  þakkir	  fyrir	  

stuðninginn	  og	  hvatninguna	  í	  gegnum	  námið.	  	  

1 Inngangur	  
Það	  er	  stórum	  áfanga	  náð	  þegar	  einstaklingar	  verða	  67	  ára	  og	  komast	  á	  ellilífeyri,	  það	  er	  

sönnun	  þess	  að	  einstaklingur	  hefur	  náð	  að	  lifa	  barnæskuna,	  unglingsárin,	  fullorðinsárin	  

og	  svo	  seinna	  skeið	  fullorðinsára	  og	  er	  komin	  inn	  í	  öldrunarárin	  (Bond,	  Coleman	  og	  

Peace,	  2001).	  	  

Aldurssamsetning	  þjóðarinnar	  er	  að	  breytast	  og	  er	  þróunin	  sú	  að	  færra	  ungt	  og	  

miðaldra	  fólk	  verður	  á	  vinnumarkaði	  svo	  að	  erfiðara	  verður	  að	  fjármagna	  

velferðarkerfið.	  Með	  þessari	  þróun	  fjölgar	  þeim	  einstaklingum	  sem	  eru	  á	  ellilífeyri	  og	  ef	  

spár	  Hagstofunnar	  ganga	  eftir	  fyrir	  árið	  2060	  má	  gera	  ráð	  fyrir	  að	  þá	  verði	  (samkvæmt	  

miðspá)	  22,6%	  þjóðarinnar	  67	  ára	  eða	  eldri.	  Til	  samanburðar	  voru	  11,2%	  67	  ára	  og	  eldri	  í	  

janúar	  2013.	  Lífsgæði	  eru	  betri	  en	  þau	  voru,	  læknisþjónusta	  og	  þekking	  á	  heilsu	  og	  

mikilvægi	  þess	  að	  vera	  hraustur	  eru	  meðal	  annars	  það	  sem	  veldur	  því	  að	  fólk	  er	  farið	  að	  

lifa	  lengur.	  Samkvæmt	  mannfjöldaspám	  um	  ævilengd	  mun	  meðalævi	  lengjast	  hjá	  körlum	  

og	  konum.	  Því	  geta	  nýfæddir	  drengir	  gert	  ráð	  fyrir	  því	  að	  verða	  86,8	  ára	  og	  nýfæddar	  

stúlkur	  geta	  gert	  ráð	  fyrir	  því	  að	  verða	  88,2	  ára	  árið	  2060	  (Hagtíðindi,	  2013).	  	  

Fatlað	  fólk	  er	  farið	  að	  lifa	  lengur	  en	  það	  gerði.	  Meðal	  ástæðna	  þess	  er	  betri	  

aðbúnaður	  og	  læknisþjónusta,	  en	  jafnframt	  breytt	  viðhorf	  í	  þjónustu	  við	  fatlaða	  stuðla	  

að	  því	  að	  auka	  lífslíkur	  þeirra	  (Thorsen	  og	  Olstad,	  2005).	  

Í	  þessari	  rannsókn	  verður	  skoðað	  hvort	  þjónusta	  við	  fatlaða	  breytist	  þegar	  þeir	  

verða	  67	  ára,	  og	  þá	  hvernig	  hún	  breytist.	  Leitast	  verður	  við	  að	  svara	  eftirfarandi	  

rannsóknarspurningu:	  Hvernig	  breytist	  þjónusta	  við	  fatlaða	  þegar	  þeir	  verða	  67	  ára?	  	  

Byrjað	  verður	  á	  að	  skoða	  skilgreiningar	  og	  kenningar	  sem	  snúa	  að	  fötlunarfræðum	  

og	  öldrunarfræðum.	  Löggjöfin	  verður	  skoðuð	  í	  sögulegu	  samhengi	  og	  farið	  yfir	  helstu	  

tímamót	  í	  málaflokkum	  fötlunar	  og	  öldrunar.	  Í	  kjölfarið	  verður	  staðan	  eins	  og	  hún	  er	  í	  

dag	  skoðuð,	  hver	  ber	  ábyrgð	  á	  málaflokkunum	  og	  hver	  veitir	  þjónustuna.	  Einnig	  hvort	  að	  

einhver	  munur	  sé	  á	  því	  að	  vera	  fatlaður	  eða	  aldraður	  þegar	  á	  efri	  ár	  er	  komið.	  Tvö	  

sveitarfélög	  verða	  skoðuð	  og	  þá	  i	  hvaða	  mynd	  þau	  veita	  þjónustu	  við	  fatlaða	  sem	  eru	  

komnir	  yfir	  67	  ára	  aldur.	  Í	  lokin	  koma	  umræður	  og	  niðurstöður	  og	  einnig	  lokaorð.

2 Skilgreiningar	  og	  kenningar	  	  
Í	  daglegu	  tali	  er	  oft	  óljóst	  hvað	  átt	  er	  við	  með	  orðunum	  fatlaður	  og	  aldraður.	  Til	  dæmis	  getur	  

fatlaður	  einstaklingur	  verið	  andlega	  fatlaður,	  líkamlega	  fatlaður,	  verið	  fatlaður	  frá	  fæðingu	  

eða	  hann	  getur	  hafa	  fatlast	  á	  lífsleiðinni.	  Aldraður	  einstaklingur	  er	  á	  aldursbilinu	  67	  ára	  og	  

eldri,	  sá	  sem	  er	  67	  ára	  getur	  verið	  veikari	  en	  sá	  sem	  er	  85	  ára	  og	  svo	  öfugt,	  aldur	  er	  því	  mjög	  

afstæður	  (Beckett	  og	  Taylor	  2010).	  	  

Í	  þessari	  ritgerð	  munu	  hugtökin	  aldraður	  og	  fatlaður	  verða	  notuð	  í	  samræmi	  við	  þá	  

merkingu	  sem	  þau	  hafa	  í	  íslenskum	  lögum	  og	  reglugerðum,	  nema	  annað	  sé	  tekið	  fram	  eða	  sé	  

greinilegt	  af	  samhengi.	  Undir	  fatlað	  fólk	  falla	  einnig	  þeir	  einstaklingar	  sem	  eru	  75%	  öryrkjar	  

eða	  meira.	  	  

2.1 Skilgreiningar	  á	  hugtakinu	  fötlun	  
Það	  er	  mikilvægt	  að	  skilgreina	  hugtakið	  fötlun,	  en	  margar	  skilgreiningar	  eru	  á	  hugtakinu.	  Í	  

2.gr.	  laga	  nr.	  59/1992	  um	  málefni	  fatlaðs	  fólks	  segir:	  „Einstaklingur	  á	  rétt	  á	  þjónustu	  

samkvæmt	  lögum	  þessum	  sé	  hann	  með	  andlega	  eða	  líkamlega	  fötlun	  og	  þarfnist	  sérstakrar	  

þjónustu	  og	  stuðnings	  af	  þeim	  sökum“.	  Er	  hér	  átt	  við	  þroskahömlun,	  geðfötlun,	  

hreyfihömlun,	  sjón-‐	  eða	  heyrnarskerðingu.	  Einnig	  getur	  fötlun	  stafað	  af	  langvarandi	  

veikindum	  eða	  slysum.	  Þetta	  er	  ekki	  mjög	  afmörkuð	  skilgreining	  á	  því	  hvað	  fötlun	  er,	  en	  

sérstök	  áhersla	  er	  lögð	  á	  hugtakið	  geðfatlaður	  (Lög	  um	  málefni	  fatlaðs	  fólks	  nr.	  59/1992	  með	  

áorðnum	  breytingum).	  

Sameinuðu	  þjóðirnar	  eru	  einnig	  með	  sína	  skilgreiningu	  á	  fötlun.	  Samkvæmt	  henni	  getur	  

fólk	  verið	  fatlað	  á	  mismunandi	  hátt,	  með	  andlega	  eða	  líkamlega	  fötlun	  og	  getur	  hún	  stafað	  af	  

taugaskaða,	  vegna	  læknisfræðilegra	  aðstæðna	  eða	  verið	  af	  geðrænum	  vanda.	  Skilgreiningin	  

segir	  til	  um	  að	  fötlunin	  sé	  fólgin	  í	  einstaklingnum	  sjálfum	  en	  ekki	  umhverfinu,	  einnig	  nær	  hún	  

yfir	  það	  að	  fötlun	  geti	  verið	  tímabundin	  sem	  og	  viðvarandi	  ástand	  (Sameinuðu	  þjóðirnar,	  

e.d.).	  



8	  

2.2 Skilgreiningar	  á	  hugtakinu	  aldraður	  	  
Samkvæmt	  íslenskum	  lögum	  er	  aldraður	  sá	  sem	  er	  67	  ára	  og	  eldri	  (Lög	  um	  málefni	  aldraða	  

nr.	  125/1999).	  Skilgreining	  laganna	  hefur	  þann	  kost	  að	  vera	  einföld	  og	  skýr	  í	  beitingu	  en	  dugir	  

augljóslega	  skammt	  þegar	  öldrun	  er	  skoðuð	  í	  breiðara	  samhengi.	  	  

Jón	  Björnsson	  (1996)	  greinir	  til	  dæmis	  milli	  þriggja	  tegunda	  af	  aldri,	  líffræðilegs,	  

sálfræðilegs	  og	  félagslegs	  aldurs.	  Þegar	  talað	  er	  um	  líffræðilegan	  aldur	  er	  átt	  við	  þann	  aldur	  

sem	  líffærin	  og	  líkaminn	  er	  á.	  Aldur	  í	  þeim	  skilningi	  ræðst	  að	  hluta	  til	  af	  erfðaþáttum	  og	  að	  

hluta	  af	  umhverfisþáttum,	  enda	  hefur	  meðalaldur	  einstaklinga	  hækkað	  samfara	  framförum	  í	  

læknavísindum	  og	  betri	  lífsskilyrðum.	  Sálfræðilegur	  aldur	  ræðst	  hins	  vegar	  af	  upplifun	  og	  

tilfinningu	  hvers	  og	  eins,	  maður	  getur	  verið	  ungur	  að	  árum	  en	  upplifað	  sig	  gamlan.	  Hins	  vegar	  

getur	  gamall	  maður	  að	  árum	  verið	  ungur	  og	  ferskur	  og	  hagað	  sér	  því	  eftir	  því.	  Félagslegur	  

aldur	  fólks	  getur	  farið	  eftir	  því	  hvar	  það	  býr,	  samfélög	  hafa	  hvert	  sína	  afstöðu	  til	  aldurs	  og	  

stöðu	  þeirra	  sem	  þar	  búa.	  Á	  meðan	  að	  í	  sumum	  samfélögum	  er	  borin	  virðing	  fyrir	  öldruðum	  

þá	  eru	  þeir	  taldir	  sem	  annars	  flokks	  í	  öðrum	  samfélögum	  (Jón	  Björnsson,	  1996).	  

2.3 Kenningar	  í	  fötlunarfræðum	  

Þegar	  hugsað	  er	  um	  einhvern	  sem	  er	  fatlaður	  er	  það	  oft	  einhver	  hugmynd	  um	  að	  viðkomandi	  

sé	  gallaður,	  það	  vanti	  eitthvað	  sem	  heilbrigðir	  hafa.	  Það	  skiptir	  máli	  hvaða	  viðhorf	  er	  til	  

þeirra	  sem	  eru	  fatlaðir.	  Þeir	  geta	  tekið	  þátt	  í	  samfélaginu,	  en	  margir	  og	  reyndar	  flestir	  fatlaðir	  

þurfa	  aðstoð	  til	  þess,	  framlengingu	  á	  eigin	  getu	  (Rannveig	  Traustadóttir,	  2006).	  Það	  hafa	  

komið	  fram	  mismunandi	  sjónarhorn	  á	  fötlun	  og	  eru	  nokkur	  þeirra	  reifuð	  hér	  á	  eftir.	  

Læknisfræðilega	  sjónarhornið	  (e.	  Medical	  model)	  byggir	  á	  læknisfræðilegri	  nálgun	  og	  leit	  

það	  dagsins	  ljós	  með	  auknum	  læknavísindum	  á	  17.	  –	  19.	  öld,	  athyglin	  beindist	  að	  

skerðingunni	  en	  ekki	  umhverfinu.	  Þetta	  sjónarhorn	  gerir	  engan	  greinarmun	  á	  fötlun	  og	  

skerðingu	  og	  er	  talað	  um	  að	  skerðingin	  sé	  galli	  sem	  leiði	  til	  fötlunar.	  Fötlun	  samkvæmt	  

læknisfræðilega	  sjónarhorninu	  er	  í	  raun	  andstæða	  þess	  sem	  má	  teljast	  heilbrigt	  og	  eðlilegt.	  

Það	  snýst	  um	  að	  greina	  gallana	  og	  laga	  þá,	  það	  er	  einblínt	  á	  skerðinguna	  en	  ekki	  á	  

margbreytileika	  mannkynsins	  eins	  og	  mannréttindasáttmálinn	  kveður	  á	  um	  

(Mannréttindasáttmáli	  Evrópu	  nr.	  62/1994;	  Rannveig	  Traustadóttir,	  2006).	  

Félagslega	  sjónarhornið	  (e.	  Social	  model)	  byggist	  á	  gagnrýni	  á	  læknisfræðilega	  

sjónarhornið	  þar	  sem	  menning,	  efnahagur	  og	  félagslegt	  viðhorf	  fatlar	  einstaklinginn	  en	  ekki	  

skerðingin	  og	  því	  er	  litið	  á	  fötlunina	  sem	  umhverfislegan	  þátt	  og	  skerðinguna	  sem	  

líffræðilegan	  þátt	  (Hanna	  Björg	  Sigurjónsdóttir,	  Ármann	  Jakobsson	  og	  Kristín	  Björnsdóttir,	  

2013).	  Skerðingin	  er	  talin	  eðlileg	  og	  skilgreind	  sem	  mannleg	  reynsla	  en	  réttur	  hvers	  og	  eins	  til	  

að	  vera	  eins	  og	  hann	  vill	  er	  virtur.	  Umhverfið	  fatlar	  einstaklinginn	  en	  ekki	  skerðingin	  

(Rannveig	  Traustadóttir,	  2006).	  	  

Róttækast	  allra	  félagslegra	  sjónarhorna	  er	  Breska	  félagslega	  líkanið	  (e.	  social	  model	  of	  

disability)	  það	  felur	  í	  sér	  róttæka	  endurskilgreiningu	  á	  fötlun.	  Aðal	  áherslurnar	  eru	  þær	  að	  

samfélagið	  fatli	  einstaklinginn	  með	  hindrunum	  og	  að	  umhverfið	  taki	  alla	  jafna	  mið	  af	  

ófötluðu	  fólki	  (Rannveig	  Traustadóttir,	  2003).	  Fatlað	  fólk	  og	  fræðimenn	  hafa	  veitt	  Breska	  

sjónarhorninu	  stuðning.	  Það	  hefur	  einnig	  komið	  fram	  gagnrýni	  á	  það	  og	  er	  helsta	  gagnrýnin	  

sú	  að	  það	  falli	  ekki	  að	  stórum	  hópi	  fatlaðra	  eins	  og	  tildæmis	  til	  fólks	  með	  þroskahömlun,	  

heyrnaskerðingu	  eða	  geðfatlaðra	  (Rannveig	  Traustadóttir,	  2003).	  	  

Norræna	  tengslasjónarmiðið	  (e.	  nordic	  relational	  approach	  to	  disabillity)	  er	  önnur	  

útfærsla	  félagslega	  sjónarhornsins.	  Það	  var	  norski	  fræðimaðurinn	  Jan	  Tøssebro	  sem	  kom	  

fram	  með	  þá	  hugmynd	  að	  tengsl	  væru	  á	  milli	  fötluðu	  manneskjunnar	  og	  umhverfisins.	  Hann	  

taldi	  að	  rétt	  væri	  að	  huga	  að	  þremur	  meginatriðum	  þegar	  fötlun	  er	  lýst	  og	  hún	  skilgreind	  út	  

frá	  tengslasjónarmiði:	  	  

Í	  fyrsta	  lagi	  að	  það	  myndist	  gap	  þegar	  umhverfið	  og	  einstaklingurinn	  ná	  ekki	  að	  falla	  hvort	  að	  

öðru.	  Fötlun	  einstaklingsins	  er	  tilkomin	  vegna	  þeirrar	  skerðingar,	  veikinda	  eða	  takmarkaðrar	  

færni	  sem	  einstaklingurinn	  býr	  yfir	  og	  takmarkar	  umhverfið	  daglegar	  venjur	  hans;	  þess	  vegna	  

myndast	  þetta	  gap.	  	  

Í	  öðru	  lagi	  getur	  fötlun	  verið	  aðstæðubundin;	  það	  sem	  Tøssebro	  á	  við	  með	  því	  er	  að	  þegar	  

tildæmis	  blindur	  einstaklingur	  talar	  í	  síma	  er	  hann	  ekki	  hamlaður	  af	  fötlun	  sinni.	  	  

Í	  þriðja	  lagi	  nefnir	  Tøssebro	  að	  fötlun	  sé	  afstæð,	  það	  séu	  mismunandi	  mælikvarðar	  notaðir	  

við	  að	  greina	  og	  mæla	  fötlun	  einstaklinga	  (Tøssebro,	  2004).	  	  

2.4 Kenningar	  í	  öldrunarfræðum	  

Þótt	  öldrunarfræði	  sé	  tiltölulega	  ný	  fræðigrein	  hafa	  þegar	  komið	  fram	  nokkrar	  mismunandi	  

kenningar	  innan	  hennar	  sem	  fróðlegt	  er	  að	  skoða	  í	  samhengi	  við	  ofangreindar	  kenningar	  um	  

eðli	  fötlunar.	  Kenningar	  geta	  útskýrt	  hluti	  á	  mismunandi	  hátt,	  þær	  útskýra	  liðna	  atburði,	  spá	  

fyrir	  um	  atburði	  í	  framtíðinni	  og	  eru	  (Bond,	  Colman	  og	  Peace,	  2001).	  	  

Hlutverkakenningin	  (e.	  Role	  theory)	  er	  ein	  af	  fyrstu	  félagsfræðilegu	  kenningunum	  um	  

öldrun.	  Kenningin	  er	  einna	  helst	  um	  það	  að	  aldraðir	  fái	  ný	  hlutverk	  þegar	  þau	  fyrri	  tapast,	  að	  

það	  hafi	  allir	  þörf	  fyrir	  hlutverk	  í	  lífinu.	  Ef	  sá	  aldraði	  hefur	  ekkert	  fyrir	  stafni	  sé	  það	  merki	  um	  

lélega	  aðlögun	  að	  því	  að	  eldast.	  Sjálfsmynd	  aldraðra	  byggist	  á	  þeim	  hlutverkum	  sem	  þeir	  

tileinka	  sér	  á	  efri	  árum	  (Jón	  Björnsson,	  1996,	  og	  Kart,	  2001).	  

Hlédrægnikenningin	  (e.	  Disengament	  theory)	  er	  byggð	  á	  rannsóknum	  þeirra	  Cumming	  og	  

Henry	  upp	  úr	  miðri	  síðustu	  öld.	  Þar	  er	  talað	  um	  að	  fólk	  dragi	  sig	  í	  hlé,	  og	  úr	  tengslum	  við	  

samferðafólk	  sitt	  eftir	  ákveðinn	  aldur.	  Kenningin	  byggist	  á	  því	  að	  samfélagið	  dragi	  úr	  kröfum	  

til	  aldraðra,	  og	  að	  samfélagið	  taki	  við	  þeim	  skyldum	  sem	  áður	  var	  hjá	  þeim	  sem	  náð	  hafa	  

tilskildum	  aldri.	  Hlédrægnikenningin	  gengur	  út	  á	  það	  að	  einstaklingurinn	  sé	  farinn	  að	  

undirbúa	  endalokin,	  og	  er	  þetta	  ferli	  nauðsynlegt	  samkvæmt	  kenningunni.	  Kenningin	  

samþykkir	  því	  sinnuleysið	  gagnvart	  þeim	  aldraða	  (Bond,	  Coleman	  og	  Peace,	  2001;	  Jón	  

Björnsson,	  1996).	  

Athafnakenningin	  (e.	  Activity	  theory)	  má	  segja	  að	  sé	  andstæð	  hlédrægnikenningunni.	  Hér	  

er	  talað	  um	  mikilvægi	  þess	  að	  aldraðir	  haldi	  virkni	  sinni	  og	  eru	  þeir	  hvattir	  til	  að	  taka	  þátt	  í	  

samfélaginu.	  Það	  að	  vera	  virkur	  í	  samfélagi	  er	  gott	  því	  að	  það	  eykur	  vellíðan	  og	  kemur	  í	  veg	  

fyrir	  hrörnun.	  Einnig	  leggur	  kenningin	  áherslu	  á	  að	  mikilvægt	  sé	  að	  skipta	  út	  gömlum	  

athöfnum	  og	  samböndum	  fyrir	  nýjar	  athafnir	  og	  sambönd	  (Bond,	  Coleman	  og	  Peace,	  2001).	  

Samfellukenningin	  (e.	  Continuity	  theory)	  er	  í	  rauninni	  um	  það	  að	  aldraðir	  haldi	  áfram	  að	  

gera	  það	  sem	  þeir	  hafa	  gert	  hingað	  til,	  með	  því	  eru	  þeir	  að	  viðhalda	  sínum	  lífsstíl.	  Einnig	  sýnir	  

hún	  fram	  á	  það	  að	  persónuleiki	  fólks	  breytist	  ekki	  með	  aldrinum,	  heldur	  snýst	  þetta	  um	  það	  

að	  viðhalda	  eigin	  vellíðan.	  Vellíðan	  fellst	  ekki	  í	  eigin	  virkni	  heldur	  því	  hvernig	  hver	  og	  einn	  

upplifir	  það	  að	  eldast,	  og	  þar	  með	  sinni	  eigin	  vellíðan,	  eða	  vanlíðan	  (Jón	  Björnsson,	  1996).	  

Erikson	  kom	  fram	  með	  lífsskeiðskenningar	  sem	  eru	  um	  þroska	  fólks	  frá	  vöggu	  til	  grafar.	  

Stigin	  sem	  hann	  setti	  fram	  eru	  átta,	  og	  fer	  það	  eftir	  því	  hvernig	  tiltekst	  á	  fyrsta	  stigi	  hvernig	  

mun	  ganga	  á	  því	  næsta.	  Hann	  taldi	  að	  sjálfið	  þróaðist	  samkvæmt	  kröfum	  samfélagsins	  og	  í	  

gegnum	  allar	  þær	  kreppur	  sem	  fólk	  tekst	  á	  við	  um	  ævina.	  Þróun	  mannsins	  er	  í	  gegnum	  þessi	  

átta	  stig	  og	  þó	  svo	  að	  einhver	  ljúki	  ekki	  hverju	  stigi	  hefur	  viðkomandi	  alltaf	  reynsluna	  að	  

byggja	  á	  (Bae,	  1999).	  Það	  er	  svo	  ekki	  fyrr	  en	  á	  efri	  árum	  sem	  það	  kemur	  í	  ljós	  hvort	  

einstaklingnum	  hafi	  tekist	  að	  fara	  i	  gegnum	  öll	  þroskastigin	  eða	  hvort	  hann	  hafi	  staðnað	  á	  

leiðinni.	  Áttunda	  og	  síðasta	  stigið	  í	  kenningu	  Eriksons	  snýst	  um	  það	  að	  aldraði	  geta	  horft	  til	  

baka	  og	  gert	  upp	  æviskeiðið	  sáttur	  (Erikson,1978).	  Níunda	  stigið	  kom	  eiginkona	  Eriksons,	  

Joan,	  með	  eftir	  að	  hann	  féll	  frá,	  stigið	  fjallar	  um	  afturhvarf	  einstaklings	  sem	  verður	  gamall	  og	  

hrumur	  og	  þegar	  líkaminn	  fer	  að	  gefa	  sig	  (Bae,	  1999	  og	  Erikson,	  1978).	  Þeir	  sem	  komast	  á	  

níunda	  stigið	  hafa	  gengið	  í	  gegnum	  öll	  hin	  stigin	  sem	  á	  undan	  eru	  og	  komist	  farsællega	  í	  

gegnum	  þau.	  Sá	  sem	  horfir	  til	  baka	  og	  sér	  að	  líf	  hans	  hefur	  haft	  einhvern	  tilgang,	  og	  er	  sáttur	  

við	  lífið	  þó	  hann	  hefði	  viljað	  breyta	  einhverju,	  hann	  einn	  getur	  verið	  sáttur	  við	  dauðann	  og	  

fundist	  hann	  tímabær.	  Hins	  vegar	  ef	  einstaklingum	  tekst	  ekki	  að	  vera	  í	  sátt	  við	  lífið	  þá	  er	  

hætta	  á	  að	  einstaklingurinn	  upplifi	  biturleika	  yfir	  því	  að	  hafa	  ekki	  gengið	  eins	  vel	  og	  hann	  

ætlaði	  sér	  (Douvan,	  1997).	  	  

3 Þróun	  löggjafarinnar	  
Málefni	  fatlaðs	  fólks	  og	  málefni	  aldraðra	  hafa	  verið	  í	  einhverri	  mynd	  í	  íslenskum	  lögum	  frá	  

því	  í	  Grágás	  og	  Jónsbók;	  þar	  segir	  meðal	  annars	  að	  þurfamenn	  og	  ómagar	  séu	  á	  framfæri	  

hreppanna.	  Þessi	  gömlu	  lög	  um	  þurfamenn,	  ómaga	  og	  fátæka	  ná	  meðal	  annars	  til	  fólks	  sem	  

við	  í	  dag	  myndum	  líta	  á	  sem	  aldraða	  eða	  fatlaða,	  jafnvel	  þótt	  sjálf	  orðin	  séu	  ekki	  notuð.	  Þess	  

vegna	  skiptir	  máli	  að	  líta	  á	  þessi	  gömlu	  lög.	  

Árið	  1890	  komu	  fram	  lög	  um	  styrktarsjóði	  handa	  heilsubiluðu	  og	  ellihrumu	  alþýðufólki.	  

Þessi	  lög	  voru	  fyrsti	  vísirinn	  að	  félagslegum	  tryggingum,	  en	  í	  þessa	  sjóði	  áttu	  að	  greiða	  öll	  

vinnandi	  hjú	  og	  lausamenn	  á	  aldrinum	  20	  –	  60	  ára.	  Sjóðirnir	  sáu	  svo	  um	  að	  greiða	  ellistyrk	  til	  

heilsulítilla,	  en	  upphæðirnar	  voru	  svo	  lágar	  að	  þær	  komu	  að	  litlu	  gagni	  (Stefán	  Ólafsson,	  

1999).	  

Árið	  1909	  komu	  lög	  um	  almennan	  ellistyrk	  og	  er	  með	  þessum	  lögum	  var	  kominn	  fyrsti	  

vísirinn	  að	  örorkubótakerfinu.	  Þeir	  sem	  gátu	  fengið	  greitt	  úr	  sjóðnum	  þurftu	  að	  vera	  orðnir	  

60	  ára,	  eiga	  heima	  í	  viðkomandi	  hreppi,	  vera	  ellihrumur	  fátæklingur	  og	  viðkomandi	  mátti	  

ekki	  hafa	  þegið	  af	  sveit	  síðustu	  5	  árin	  (Stefán	  Ólafsson,	  1999).	  	  

Lög	  um	  alþýðutryggingar	  komu	  árið	  1936	  og	  voru	  það	  ár	  einnig	  sett	  lög	  um	  lífeyrissjóði.	  

Lífeyrissjóðirnir	  áttu	  að	  sjá	  um	  að	  elli-‐	  og	  örorkutryggingar	  skyldu	  teknar	  upp	  í	  framtíðinni,	  en	  

til	  að	  byrja	  með	  var	  ekki	  mikið	  hægt	  að	  úthluta	  úr	  sjóðnum	  þar	  sem	  það	  þurfti	  fyrst	  að	  safna	  í	  

hann	  (Stefán	  Ólafsson,	  1999).	  	  

Árið	  1947	  voru	  sett	  lög	  um	  almannatryggingar	  og	  er	  öllum	  landsmönnum	  67	  ára	  og	  eldri	  

tryggður	  ellilífeyrisréttur,	  án	  tillits	  til	  efnahags.	  Sú	  meginregla	  sem	  lögin	  gengu	  út	  frá	  var	  að	  

allir	  hefðu	  rétt	  á	  bótagreiðslu,	  án	  tillits	  til	  tekna	  eða	  efnahags.	  Sú	  breyting	  var	  gerð	  að	  

úthlutunin	  var	  færð	  frá	  sveitarfélagi	  til	  Tryggingastofnunar,	  en	  áður	  en	  lögin	  voru	  sett	  þá	  

voru	  það	  sveitarfélögin	  sem	  sáu	  um	  að	  allir	  sem	  ekki	  gátu	  séð	  um	  sig	  sjálfir	  fengju	  framfærslu	  

frá	  sveitarfélögum.	  Það	  sem	  er	  áhugavert	  er	  að	  það	  voru	  hærri	  lífeyrisgreiðslur	  í	  kaupstað	  og	  

kauptúni	  en	  í	  smærri	  eða	  dreifbýlli	  stöðum;	  ástæðan	  var	  sögð	  vera	  meiri	  

framfærslukostnaður	  í	  kaupstað	  og	  kauptúni	  (Stefán	  Ólafsson,	  1999).	  

3.1 Sveitarstjórnarlögin	  nr.	  138/2011	  
Sveitarstjórnarlög	  eru	  ráðandi	  lög	  um	  starfsemi	  sveitastjórna	  í	  landinu,	  þessi	  lög	  segja	  meðal	  

annars	  til	  um	  það	  hversu	  margir	  fulltrúar	  eru	  í	  sveitarstjórn	  og	  hvað	  sveitastjórnir	  mega	  kalla	  

sig.	  Fyrsti	  kafli	  laganna	  er	  um	  sjálfsstjórn	  sveitarfélaganna,	  það	  er	  að	  sveitarfélögin	  ráða	  sjálf	  

málefnum	  sínum	  og	  eru	  þau	  á	  þeirra	  ábyrgð.	  Sveitarfélögin	  eru	  lögaðilar	  og	  í	  stjórn	  

sveitarfélaganna	  eru	  kjörnir	  fulltrúar	  með	  lýðræðislegri	  kosningu	  (Sveitarstjórnarlög	  nr.	  

138/2011).	  

Í	  2.	  gr.	  sveitarstjórnarlaga	  segir	  að	  það	  sé	  ráðuneyti	  sveitarstjórnarmála	  sem	  fer	  með	  

málefni	  sveitarfélaga	  í	  hvert	  skipti,	  í	  dag	  er	  það	  Innanríkisráðuneytið	  sem	  fer	  með	  málefnið.	  

Markmið	  laganna	  er	  að	  sveitarfélög	  séu	  sjálfsstæð	  stjórnvöld	  og	  að	  þau	  geti	  borið	  ábyrgð	  á	  

framkvæmd	  þeirra	  verkefna	  sem	  þeim	  ber	  að	  sinna.	  Sveitarfélög	  þurfa	  að	  geta	  verið	  í	  

samvinnu	  sín	  á	  milli,	  tildæmis	  til	  að	  geta	  fengið	  aðstoð	  við	  að	  leysa	  málefni	  eða	  verkefni	  sem	  

þau	  geta	  ekki	  leyst	  sjálf	  án	  aðstoðar.	  Í	  4.	  gr.	  sveitarstjórnarlaga	  segir	  að	  sveitarfélögin	  ráði	  

sjálf	  þeim	  gjaldskrám	  sem	  þeim	  er	  heimilt	  að	  setja	  sem	  og	  hafa	  þau	  sjálfstæða	  tekjustofna	  

(Sveitarstjórnarlög).	  

Sveitarfélög	  sinna	  verkefnum	  sínum	  samkvæmt	  lögum	  sem	  um	  þau	  gilda.	  Ráðuneytið	  

gefur	  út	  leiðbeinandi	  yfirlit	  yfir	  lögbundin	  verkefni	  árlega	  og	  eru	  þau	  flokkuð	  eftir	  því	  hvort	  

verkefnin	  eru	  skyldubundin	  eða	  ekki.	  Sveitarfélög	  skulu	  ávalt	  hafa	  sameiginlega	  velferð	  

íbúana	  að	  leiðarljósi.	  Samkvæmt	  7.	  gr.	  sveitarstjórnarlaga	  segir	  að	  sveitarfélögin	  skuli	  vinna	  

að	  sameiginlegum	  velferðarmálum	  íbúana	  (Sveitarstjórnarlög).	  

Eins	  og	  kemur	  fram	  í	  8.	  gr.	  sveitarstjórnarlaga	  þá	  er	  fer	  starfsemi	  sveitarfélaga	  fram	  á	  

einu	  stjórnsýslustigi,	  þau	  hafa	  ákvörðunarvald	  og	  sjá	  um	  framkvæmd	  verkefna	  

sveitarfélagsins.	  	  

3.2 Lög	  um	  félagsþjónustu	  sveitarfélaganna	  nr.	  40/1991	  	  

Samkvæmt	  1.	  gr.	  laga	  um	  félagsþjónustu	  sveitarfélaga	  (nr.40/1991	  með	  áorðnum	  

breytingum)	  er	  þeim	  ætlað	  að	  stuðla	  að	  velferð	  íbúa	  sveitarfélaganna	  og	  að	  tryggja	  

fjárhagslegt	  og	  félagslegt	  öryggi	  þeirra.	  Er	  hér	  átt	  við	  að	  tryggja	  börnum	  og	  unglingum	  

þroskavænleg	  uppeldisskilyrði,	  að	  bæta	  lífskjör	  þeirra	  sem	  eru	  verr	  settir	  en	  aðrir,	  að	  aðstoða	  

aldraða	  við	  að	  búa	  sem	  lengst	  í	  heimahúsi	  og	  að	  koma	  í	  veg	  fyrir	  félagsleg	  vandamál	  (Lög	  um	  

félagsþjónustu	  sveitarfélaga).	  

Í	  2.	  gr.	  laga	  um	  félagsþjónustu	  sveitarfélaga	  er	  talað	  um	  10	  málaflokka	  sem	  flokkast	  undir	  

félagsþjónustu	  og	  eru	  þar	  á	  meðal	  málefni	  aldraðra	  og	  málefni	  fatlaðra.	  Það	  kemur	  fram	  í	  3	  

og	  4.	  gr.	  laga	  um	  félagsþjónusta	  sveitarfélaga	  að	  félagsþjónustan	  heyri	  undir	  

velferðarráðuneytið	  og/eða	  félags-‐	  og	  húsnæðismálaráðherra	  og	  hafa	  þessir	  aðilar	  eftirlit	  

með	  því	  hvort	  sveitarfélögin	  séu	  að	  veita	  lögboðna	  þjónustu,	  en	  sveitarfélögin	  bera	  ábyrgð	  á	  

því	  að	  svo	  sé	  (Lög	  um	  félagsþjónustu	  sveitarfélaga).	  

Í	  11.	  gr.	  laga	  um	  félagsþjónustu	  sveitarfélaga	  segir	  að	  sveitarstjórnir	  sveitarfélaganna	  

kjósi	  félagsmálanefndir	  og	  er	  þeirra	  hlutverk	  meðal	  annars	  að	  fara	  með	  stjórn	  og	  framkvæmd	  

félagsþjónustunnar.	  Félagsmálanefndin	  skal	  tryggja	  að	  þjónustan	  sé	  sem	  mest	  í	  samræmi	  við	  

þarfir	  íbúa	  og	  veita	  upplýsingar	  um	  þá	  þjónustu	  sem	  er	  til	  staðar	  hjá	  sveitarfélaginu	  (Lög	  um	  

félagsþjónustu	  sveitarfélaga).	  

Það	  kemur	  fram	  í	  25.	  gr.	  laga	  um	  félagsþjónustu	  sveitarfélaga	  að	  félagsleg	  

heimaþjónusta	  skuli	  vera	  veitt	  að	  hálfu	  sveitarfélaga	  til	  handa	  þeim	  sem	  ekki	  geta	  séð	  um	  

heimilishald	  eða	  persónulega	  umhirðu	  hjálparlaust,	  til	  dæmis	  vegna	  veikinda	  eða	  fötlunar	  

(Lög	  um	  félagsþjónustu	  sveitarfélaga).	  	  

Í	  10.	  kafla	  laga	  um	  félagsþjónustu	  sveitarfélaga	  er	  fjallað	  um	  öldrunarþjónustu	  

sveitarfélaganna.	  Í	  38.	  gr.	  laga	  um	  félagsþjónustu	  sveitarfélaga	  kemur	  fram	  að	  öldruðum	  

skuli	  vera	  tryggð	  stofnanaþjónusta	  þegar	  hennar	  er	  þörf	  en	  stuðla	  skal	  að	  því	  að	  aldraðir	  búi	  

við	  sem	  eðlilegast	  heimilislíf	  og	  umgengni	  við	  aðra	  eins	  lengi	  og	  kostur	  er(Lög	  um	  

félagsþjónustu	  sveitarfélaga).	  

Í	  39.	  gr.	  laga	  um	  félagsþjónustu	  sveitarfélaga	  kemur	  fram	  að	  félagsmálanefnd	  skuli	  leitast	  

við	  að	  hafa	  hentugt	  framboð	  á	  húsnæði	  fyrir	  aldraða	  sem	  og	  að	  skipuleggja	  félagslega	  

þjónustu.	  Eins	  og	  kemur	  fram	  í	  40.	  gr.	  laga	  um	  félagsþjónustu	  sveitarfélaga	  að	  með	  

félagslegri	  þjónustu	  er	  átt	  við	  að	  félagsþjónusta	  fyrir	  aldraða	  sé	  til	  staðar	  eftir	  þörfum,	  meðal	  

annars	  heimaþjónusta,	  heimsendur	  matur	  og	  félagsráðgjöf.	  Einnig	  skal	  huga	  að	  fræðslu	  og	  

námskeiðshaldi	  fyrir	  aldraða	  um	  réttindi	  og	  þær	  breytingar	  sem	  eiga	  sér	  stað	  við	  starfslok	  

(Lög	  um	  félagsþjónustu	  sveitarfélaga).	  

Almenn	  þjónusta	  og	  aðstoð	  er	  veitt	  til	  aldraðra	  samkvæmt	  41.	  gr.	  laga	  um	  félagsþjónustu	  

sveitarfélaga	  en	  að	  öðru	  leyti	  fara	  mál	  þeirra	  eftir	  sérlögum	  um	  málefni	  aldraðra.	  Þjónusta	  

við	  fatlað	  fólk	  hvort	  heldur	  sem	  hún	  er	  af	  líkamlegum	  eða	  andlegum	  ástæðum	  heyrir	  undir	  

félagsmálanefnd.	  Þeim	  skal	  tryggð	  sambærileg	  kjör	  og	  jafnrétti	  við	  aðra	  í	  samfélaginu	  (Lög	  

um	  félagsþjónustu	  sveitarfélaga).	  	  

Eins	  og	  segir	  í	  42.	  gr.	  laga	  um	  félagsþjónustu	  sveitarfélaga	  þá	  skuli	  fötluðum	  einnig	  vera	  

tryggð	  þau	  skilyrði	  sem	  þeir	  þurfa	  til	  að	  lifa	  sem	  eðlilegustu	  lífi	  miðað	  við	  getu	  og	  þarfir	  hvers	  

og	  eins.	  Í	  43.	  Gr.	  laga	  um	  félagsþjónustu	  sveitarfélaga	  kemur	  fram	  að	  félagsleg	  

heimaþjónusta	  og	  hentugt	  húsnæði	  sé	  hluti	  af	  því	  sem	  félagsmálanefnd	  skuli	  skipuleggja	  fyrir	  

fatlað	  fólk.	  Fatlað	  fólk	  á	  rétt	  á	  almennri	  þjónustu	  samkvæmt	  44.	  gr.	  laga	  um	  félagsþjónustu	  

sveitarfélaga	  og	  skal	  þeim	  veitt	  þjónusta	  á	  almennum	  stofnum	  ef	  það	  á	  við	  og	  ef	  unnt	  er	  (Lög	  

um	  félagsþjónustu	  sveitarfélaga).	  	  

Um	  málefni	  fatlaðra	  er	  að	  öðru	  leyti	  fjallað	  í	  sérlögum	  um	  málefni	  fatlaðs	  fólks.	  Einnig	  

skal	  samstarf	  milli	  einstakra	  sveitarfélaga	  og	  svæðisskrifstofu	  málefna	  fatlaðra	  vera	  sem	  

víðtækast	  (Lög	  um	  félagsþjónustu	  sveitarfélaga).	  

3.3 Lög	  um	  málefni	  fatlaðs	  fólks	  	  

Lög	  um	  málefni	  fatlaðs	  fólks	  hafa	  breyst	  í	  gegnum	  árin,	  það	  eru	  ekki	  nema	  um	  50	  ár	  síðan	  hér	  

á	  landi	  voru	  lög	  um	  fávita	  og	  hálfvitahæli.	  Orðin	  og	  orðræðan	  hafa	  breyst	  og	  þróast	  og	  búast	  

má	  við	  að	  svo	  verði	  áfram.	  	  

Í	  Jónsbók	  var	  ákvæði	  þar	  sem	  framfærsluskylda	  hvíldi	  á	  ættingjum.	  Árið	  1834	  kom	  fram	  í	  

fátækrareglugerð	  að	  förumennska	  sé	  bönnuð	  og	  árið	  1907	  komu	  fátækralögin	  sem	  bönnuðu	  

uppboð	  á	  fátæklingum.	  Í	  þessum	  lögum	  var	  sveitarflutningur	  enn	  við	  lýði,	  en	  með	  

sveitarflutningi	  er	  átt	  við	  að	  þurfalingar	  og	  fátæklingar	  voru	  fluttir	  nauðungaflutningum	  á	  

milli	  hreppa,	  en	  það	  náðist	  ekki	  að	  taka	  hann	  úr	  lögum	  fyrir	  en	  framfærslulögin	  voru	  sett	  árið	  

1935	  (Stefán	  Ólafsson,	  1999).	  

Lög	  um	  fávitahæli	  voru	  sett	  árið	  1936	  (Þingskjal	  3115,	  1965).	  Í	  svari	  Jóhanns	  Hafsteins	  við	  

fyrirspurn	  frá	  Alfreð	  Gíslasyni	  þann	  17.	  nóvember	  1965	  kemur	  fram	  að	  búið	  sé	  að	  skipa	  

nefnd	  sem	  á	  að	  endurskoða	  lögin	  um	  fávitahæli	  þar	  sem	  mikil	  þróun	  hafi	  átt	  sér	  stað	  síðan	  

lögin	  um	  fávitahæli	  voru	  samþykkt	  (Alfreð	  Gíslason,	  1965).	  	  

Árið	  1967	  kom	  lög	  um	  fávitastofnanir	  (Þingskjal	  5,	  1966).	  Í	  frumvarpi	  til	  þeirra	  laga	  segir	  

meðal	  annars	  í	  1.	  gr.	  „að	  ríkið	  skuli	  reka	  eitt	  aðalhæli	  fyrir	  fávita	  og	  að	  það	  skuli	  vera	  allt	  í	  

senn,	  hjúkrunar,	  uppeldis,	  kennslu	  og	  vinnuhæli“.	  

Árið	  1980	  voru	  sett	  sérstök	  lög	  um	  þroskahefta	  (Þingskjal	  556,	  1978-‐79).	  Í	  frumvarpi	  til	  

laganna	  sem	  lagt	  var	  fram	  árið	  1979	  segir	  í	  2.	  gr:	  „Orðið	  þroskaheftur	  táknar	  í	  lögum	  þessum	  

hvern	  þann,	  sem	  þannig	  er	  ástatt	  um,	  að	  hann	  geti	  ekki	  án	  sérstakrar	  aðstoðar	  náð	  eðlilegum	  

líkamlegum	  eða	  andlegum	  þroska“.	  Orðræðan	  breytist	  frá	  ári	  til	  árs,	  en	  í	  frumvarpi	  til	  laga	  

um	  málefni	  fatlaðra	  sem	  lagt	  var	  fram	  árið	  1983	  segir	  í	  2.	  gr:	  „	  Orðið	  fatlaður	  í	  þessum	  lögum	  

merkir	  þá	  sem	  eru	  andlega	  eða	  líkamlega	  hamlaðir	  “	  (Lög	  um	  málefni	  fatlaða	  41/1983)	  

(Þingskjal	  134,	  1982).	  

Lög	  um	  málefni	  fatlaðra	  urðu	  að	  heildarlögum	  árið	  1992.	  Í	  þeim	  lögum	  hljómar	  2.	  gr.	  

svona:	  „	  Sá	  á	  rétt	  á	  þjónustu	  samkvæmt	  lögum	  þessum	  sem	  er	  andlega	  eða	  líkamlega	  

fatlaður	  og	  þarfnast	  sérstakrar	  þjónustu	  og	  stuðnings	  af	  þeim	  sökum.	  Hér	  er	  átt	  við	  

þroskahömlun,	  geðfötlun,	  hreyfihömlun,	  sjón-‐	  og	  heyrnarskerðingu.	  Enn	  fremur	  getur	  fötlun	  

verið	  afleiðing	  af	  langvarandi	  veikindum,	  svo	  og	  slysum“.	  	  

Þessi	  sömu	  lög	  voru	  endurskoðuð	  árið	  2010	  (Lög	  um	  breytingu	  á	  lögum	  nr.	  59/1992)	  og	  

heita	  lögin	  nú	  lög	  um	  málefni	  fatlaðs	  fólks	  nr.	  59/1992	  með	  síðari	  breytingum.	  	  

3.4 Lög	  um	  málefni	  fatlaðs	  fólks	  nr.	  59/1992	  með	  síðari	  breytingum	  

Í	  3.	  gr.	  laga	  um	  málefni	  fatlaðs	  fólks	  nr.	  59/1992	  segir	  að	  með	  yfirstjórn	  fari	  félags-‐	  og	  

húsnæðismálaráðherra	  og	  velferðaráðherra,	  þeir	  bera	  ábyrgð	  á	  opinberri	  stefnumótun	  í	  

málaflokknum	  sem	  skal	  gerð	  í	  samvinnu	  við	  samband	  íslenskra	  sveitarfélaga.	  Einnig	  skal	  haft	  

samráð	  við	  heildarsamtök	  fatlaðs	  fólks	  eða	  aðildarfélög.	  Ráðherra	  fer	  einnig	  með	  ábyrgð	  á	  

framkvæmd	  laganna	  og	  að	  réttindi	  fatlaðs	  fólks	  séu	  virt	  (Lög	  um	  málefni	  fatlaðs	  fólks	  nr.	  

59/1992	  með	  síðari	  breytingum).	  	  

Það	  eru	  sveitarfélögin	  sem	  bera	  ábyrgð	  á	  skipulagi	  þjónustunnar	  og	  að	  hún	  sé	  

framkvæmd	  og	  er	  þar	  á	  meðal	  talað	  um	  gæði	  þjónustunnar	  og	  kostnað	  samkvæmt	  þessum	  

lögum,	  nema	  annað	  sé	  tekið	  fram.	  Þjónustusvæðum	  er	  samkvæmt	  4.	  gr.	  laga	  um	  málefni	  

fatlaðs	  fólks	  skipt	  upp	  eftir	  fjölda	  og	  er	  ætlast	  til	  að	  sveitarfélög	  sem	  eru	  fámennari	  en	  8000	  

íbúar	  hafi	  samvinnu	  við	  önnur	  sveitarfélög	  um	  skipulag	  og	  framkvæmd	  þjónustunnar	  við	  

fatlað	  fólk	  (Lög	  um	  málefni	  fatlaðs	  fólks).	  	  

Samkvæmt	  5.	  gr.	  laga	  um	  málefni	  fatlaðs	  fólks	  segir	  að	  fatlað	  fólk	  hafi	  rétt	  á	  þjónustu	  í	  

því	  sveitarfélagi	  sem	  einstaklingurinn	  kýs	  að	  búa	  í.	  En	  sveitarfélag	  sem	  hefur	  samvinnu	  við	  

annað	  þjónustusvæði	  getur	  falið	  því	  sveitarfélagi	  að	  taka	  ákvarðanir	  um	  þjónustu	  við	  

einstaklinginn	  (Lög	  um	  málefni	  fatlaðs	  fólks).	  	  

Í	  7.	  gr.	  laga	  um	  málefni	  fatlaðs	  fólks	  segir:	  „Fatlað	  fólk	  skal	  eiga	  rétt	  á	  allri	  almennri	  

þjónustu	  ríkis	  og	  sveitarfélaga“.	  Einnig	  kemur	  fram	  í	  sömu	  grein	  að	  ætíð	  skuli	  leitast	  við	  að	  

veita	  fötluðu	  fólki	  þá	  þjónustu	  sem	  það	  hefur	  rétt	  á	  samkvæmt	  lögum	  hvað	  varðar	  menntun	  

og	  heilbrigðis-‐	  og	  félagsþjónustu.	  Ef	  fatlaður	  einstaklingur	  þarf	  frekari	  þjónustu	  en	  um	  getur	  í	  

almennum	  lögum	  þá	  skal	  fara	  eftir	  lögum	  um	  málefni	  fatlaðs	  fólks	  (Lög	  um	  málefni	  fatlaðs	  

fólks).	  	  

í	  fjórða	  kafla	  laganna	  sem	  er	  um	  stoðþjónustu	  kemur	  fram	  að	  fötluðu	  fólki	  skal	  veitt	  sú	  

þjónusta	  sem	  það	  þarf	  til	  að	  lifa	  sem	  eðlilegustu	  lífi	  í	  samfélagi	  við	  aðra.	  Þessi	  þjónusta	  skal	  

veitt	  á	  hverju	  þjónustusvæði	  fyrir	  sig	  og	  með	  þeim	  hætti	  sem	  hentar	  best	  hverju	  svæði.	  Í	  8.	  

gr.	  laga	  um	  málefni	  fatlaðs	  fólks	  kemur	  fram	  að	  með	  stoðþjónustu	  sé	  átt	  við	  að	  fatlað	  fólk	  fái	  

þjónustu	  inn	  á	  heimili	  sitt,	  að	  fatlað	  fólk	  geti	  tekið	  virkan	  þátt	  í	  samfélaginu,	  fái	  ráðgjöf,	  

félagslegan	  stuðning	  og	  njóti	  tómstunda	  og	  menningarlífs	  (Lög	  um	  málefni	  fatlaðs	  fólks).	  	  

Í	  9.	  gr.	  laga	  um	  málefni	  fatlaðs	  fólks	  kemur	  fram	  að	  sveitarfélögin	  skuli	  starfrækja	  

þjónustustofnanir	  svo	  að	  fatlað	  fólk	  geti	  lifað	  sjálfstæðu	  lífi.	  Þjónustustofnanir	  geta	  verið	  

tildæmis	  dagvistarstofnanir,	  verndaðir	  vinnustaðir	  eða	  hæfingar	  og	  endurhæfingarstöðvar	  

(Lög	  um	  málefni	  fatlaðs	  fólks).	  	  

Samkvæmt	  10.	  gr.	  laga	  um	  málefni	  fatlaðs	  fólks	  skal	  reyna	  að	  samræma	  óskir	  og	  þarfir	  

fatlaðs	  fólks	  þegar	  kemur	  að	  búsetu,	  og	  skal	  það	  eiga	  rétt	  á	  félagslegri	  þjónustu	  sem	  gerir	  

þeim	  kleift	  að	  búa	  á	  eigin	  heimili	  (Lög	  um	  málefni	  fatlaðs	  fólks).	  	  

Samkvæmt	  24.	  gr.	  laga	  um	  málefni	  fatlaðs	  fólks	  skulu	  sveitarfélögin	  gefa	  fötluðu	  fólki	  

kost	  á	  liðveislu.	  „Með	  liðveislu	  er	  átt	  við	  persónulegan	  stuðning	  og	  aðstoð	  sem	  einkum	  miðar	  

að	  því	  að	  rjúfa	  félagslega	  einangrun,	  t.d.	  aðstoð	  til	  að	  njóta	  menningar	  og	  félagslífs“.	  Í	  24	  og	  

25.	  gr	  laga	  um	  málefni	  fatlaðs	  fólks	  kemur	  fram	  að	  einnig	  sé	  hægt	  að	  veita	  frekari	  liðveislu	  en	  

er	  hún	  eingöngu	  veitt	  í	  sérstökum	  tilvikum,	  því	  hún	  snýr	  meira	  að	  athöfnum	  daglegs	  lífs	  (Lög	  

um	  málefni	  fatlaðs	  fólks).	  Sérstök	  liðveisla	  er	  veitt	  samkvæmt	  29	  og	  30.	  gr.	  laga	  um	  málefni	  

fatlaðs	  fólks,	  en	  með	  sérstakri	  liðveislu	  er	  átt	  við	  að	  aðstoða	  fatlað	  fólk	  við	  að	  vinna	  störf	  á	  

almennum	  vinnumarkaði.	  Fatlað	  fólk	  getur	  einnig	  unnið	  á	  vernduðum	  vinnustað	  (Lög	  um	  

málefni	  fatlaðs	  fólks).	  	  

Samkvæmt	  35.	  gr.	  laga	  um	  málefni	  fatlaðs	  fólks,	  getur	  fatlað	  fólk	  sem	  ekki	  getur	  nýtt	  sér	  

almenningsfarartæki	  fengið	  ferðaþjónustu	  samkvæmt	  „Sveitarfélög	  skulu	  gefa	  fötluðu	  fólki	  

kost	  á	  ferðaþjónustu.	  Markmið	  ferðaþjónustu	  fatlaðs	  fólks	  er	  að	  gera	  þeim	  sem	  ekki	  geta	  

nýtt	  sér	  almenningsfarartæki	  vegna	  fötlunar	  kleift	  að	  stunda	  atvinnu	  og	  nám	  og	  njóta	  

tómstunda“	  (Lög	  um	  málefni	  fatlaðs	  fólks).	  

3.5 Lög	  um	  málefni	  aldraðra	  	  

Þróun	  laga	  um	  málefna	  aldraðra	  hefur	  verið	  sú	  sama	  á	  fyrstu	  áratugum	  20	  aldarinnar	  og	  hjá	  

fötluðum.	  Lög	  um	  málefni	  aldraðra	  eru	  mun	  yngri	  en	  lög	  um	  málefni	  fatlaðs	  fólks.	  

Málaflokkur	  aldraðra	  heyrir	  undir	  ríki	  en	  ekki	  sveitarfélög	  eins	  og	  málaflokkur	  fatlaðs	  fólks.	  

Hér	  á	  eftir	  verður	  það	  helsta	  um	  lög	  um	  málefni	  aldraðra	  skoðað.	  	  

Lög	  um	  almannatryggingar	  voru	  sett	  árið	  1947	  þar	  sem	  öllum	  67	  ára	  og	  eldri	  voru	  tryggð	  

ellilífeyrisréttindi,	  og	  urðu	  hér	  ákveðin	  tímamót.	  Þegar	  heilbrigðis-‐	  og	  

tryggingamálaráðuneytið	  var	  stofnað	  árið	  1970	  þá	  voru	  málefni	  hjúkrunar-‐	  og	  elliheimila	  sett	  

undir	  það	  ráðuneyti	  (Heilbrigðis-‐	  og	  tryggingamálaráðuneytið,	  2003).	  	  

Árið	  1963	  var	  byggingasjóður	  aldraðs	  fólks	  stofnaður.	  Hlutverk	  sjóðsins	  var	  að	  stuðla	  að	  

lánveitingum	  og	  styrkjum	  til	  að	  byggðar	  yrðu	  hentugar	  íbúðir	  fyrir	  aldrað	  fólk	  (Lög	  nr.	  

49/1963	  og	  Þingskjal	  325,	  1962	  -‐63).	  

Árið	  1970	  er	  heilbrigðis-‐	  og	  tryggingamálaráðuneytið	  stofnað	  og	  fór	  ráðuneytið	  með	  

málefni	  hjúkrunar-‐	  og	  elliheimila	  (Heilbrigðis-‐	  og	  tryggingamálaráðuneytið,	  2003).	  Lög	  um	  

dvalaheimili	  aldraðra	  voru	  sett	  árið	  1973.	  Dvalarheimili	  voru	  þar	  skilgreind	  sem	  heimili	  fyrir	  

aldraða	  (Heilbrigðis-‐	  og	  tryggingamálaráðuneytið,	  2003	  og	  Stefán	  Ólafasson,	  1999).	  

Árið	  1974	  voru	  starfstengdir	  lífeyrissjóðir	  orðnir	  skylda	  öllum	  launþegum.	  

Framkvæmdasjóður	  aldraðra	  var	  stofnaður	  samkvæmt	  lögum	  árið	  1981,	  þar	  sem	  hann	  átti	  

að	  stuðla	  að	  uppbyggingu	  öldrunarþjónustu.	  Sjóðurinn	  er	  fjármagnaður	  með	  nefskatti.	  Elli-‐	  

og	  örorkulífeyrir	  var	  tekjutengdur	  árið	  1992,	  sem	  felur	  í	  sér	  að	  ef	  aðrar	  tekjur	  lífeyrisþega	  

fara	  yfir	  ákveðið	  mark	  þá	  skerðist	  grunnlífeyririnn	  (Heilbrigðis-‐	  og	  tryggingamálaráðuneytið,	  

2003	  og	  Stefán	  Ólafsson,	  1999).	  

Árið	  1982	  urðu	  lög	  um	  málefni	  aldraðra	  nr.	  91/1982	  að	  heildarlögum.	  Samkvæmt	  1.	  gr.	  

laga	  um	  málefni	  aldraðra	  er	  markmið	  þeirra	  að	  aldraðir	  fái	  þá	  heilbrigðis-‐	  og	  félags	  þjónustu	  

sem	  þeir	  þurfa	  á	  að	  halda.	  Að	  þjónustan	  sé	  sem	  eðlilegust	  og	  á	  því	  þjónustustigi	  sem	  ástand	  

þess	  aldraða	  segir	  til	  um.	  Einnig	  að	  aldraðir	  búi	  við	  sem	  eðlilegast	  heimilislíf	  eins	  lengi	  og	  

unnt	  er,	  og	  að	  þegar	  þörfin	  fyrir	  stofnanaþjónustu	  kemur	  að	  hún	  sé	  þá	  til	  staðar	  (Heilbrigðis-‐	  

og	  tryggingamálaráðuneytið,	  2003	  og	  Þingskjal	  28,	  1982).	  

3.6 Lög	  um	  málefni	  aldraðra	  125/1999	  	  

Það	  eru	  félags-‐	  og	  húsnæðisráðherra,	  heilbrigðisráðherra	  og	  velferðarráðuneytið	  sem	  fara	  

með	  lög	  um	  málefni	  aldraðra	  nr.	  125/1999.	  Samkvæmt	  3.	  gr.	  laga	  um	  málefni	  aldraðra	  eru	  

það	  ráðuneytin	  sem	  fara	  með	  stefnumótun	  og	  áætlunargerð	  í	  málefnum	  aldraðra	  fyrir	  landið	  

í	  heild	  sinni.	  

Samkvæmt	  4	  og	  5.	  gr.	  laga	  um	  málefni	  aldraðra	  þá	  skipar	  ráðherra	  samstarfsnefnd	  um	  

málefni	  aldraðra,	  verkefni	  nefndarinnar	  eru	  eftirfarandi:	  „	  1.	  Að	  vera	  ráðherra	  og	  ríkisstjórn	  

til	  ráðuneytis	  um	  málefni	  aldraðra.	  2.	  Að	  vera	  tengiliður	  milli	  ráðuneyta,	  stofnana	  og	  samtaka	  

sem	  starfa	  að	  málefnum	  aldraðra„.	  Í	  nefndinni	  sitja	  fimm	  einstaklingar	  og	  koma	  þeir	  meðal	  

annars	  frá	  Landsambandi	  eldri	  borgara,	  Öldrunarráði	  Íslands	  og	  Sambandi	  íslenskra	  

sveitarfélaga	  (Lög	  um	  málefni	  aldraðra).	  

Samkvæmt	  7	  og	  8.	  gr.	  laga	  um	  málefni	  aldraðra	  skal	  vera	  þjónustuhópur	  í	  hverju	  

heilsugæsluumdæmi.	  Það	  eru	  sveitarstjórnir	  í	  hverju	  umdæmi	  sem	  skipa	  fimm	  fulltrúa	  í	  

hópinn	  og	  skal	  það	  gert	  að	  loknum	  sveitarstjórnarkosningum.	  Verkefni	  hópsins	  eru	  

eftirfarandi:	  

„	  1.	  Að	  fylgjast	  með	  heilsufari	  og	  félagslegri	  velferð	  aldraðra	  og	  

samhæfa	  þjónustu.	  

	  	  2.	  Að	  gera	  tillögur	  til	  sveitarstjórna	  um	  öldrunarþjónustu.	  

	  	  3.	  Að	  leitast	  við	  að	  tryggja	  að	  aldraðir	  fái	  þá	  þjónustu	  sem	  þeir	  

þarfnast	  og	  kynna	  öldruðum	  þá	  kosti	  sem	  í	  boði	  eru.	  

Þjónustuhópurinn	  skal	  í	  störfum	  sínum	  hafa	  að	  leiðarljósi	  markmið	  

laganna“	  (Lög	  um	  málefni	  aldraðra).	  

Í	  lögum	  um	  málefni	  aldraðra	  13	  og	  14.	  gr.	  er	  kveðið	  á	  um	  opna	  öldrunarþjónustu	  og	  

stofnanaþjónustu.	  Undir	  opna	  öldrunarþjónustu	  flokkast	  meðal	  annars	  heimaþjónusta,	  

fræðsla,	  flutningsþjónusta	  og	  félagslegur	  stuðningur.	  Heimaþjónustan	  sem	  veitt	  er	  öldruðum	  

sem	  enn	  búa	  heima	  fellur	  undir	  opna	  öldrunarþjónustu	  samkvæmt	  lögum	  þessum.	  Þjónustan	  

byggist	  á	  mati	  á	  þjónustuþörf	  og	  er	  tvíþætt:	  annars	  vegar	  er	  það	  sá	  hluti	  þjónustunnar	  sem	  

snýr	  að	  heilbrigðisþætti	  heimaþjónustunnar	  sem	  er	  samkvæmt	  lögum	  um	  

heilbrigðisþjónustu	  nr.	  40/2007.	  Hins	  vegar	  er	  það	  félagslegi	  þáttur	  heimaþjónustunnar	  sem	  

er	  veittur	  samkvæmt	  lögum	  um	  félagsþjónustu	  sveitarfélaganna	  nr.	  40/1991.	  Það	  skal	  leitast	  

eftir	  því	  að	  samræma	  þessa	  þjónustu	  að	  þörfum	  og	  velferð	  hins	  aldraða	  eftir	  bestu	  getu.	  

Þjónustumiðstöð	  aldraðra	  skal	  vera	  starfrækt	  í	  sveitarfélaginu	  þar	  sem	  eldriborgarar	  geta	  

fengið	  meðal	  annars	  félagsskap,	  næringu	  og	  hreyfingu.	  Dagdvöl	  er	  stuðningsúrræði	  fyrir	  þá	  

sem	  vilja	  geta	  búið	  heima	  en	  þurfa	  til	  þess	  eftirlit	  og	  umsjá	  að	  staðaldri.	  Í	  dagdvöl	  er	  

öldruðum	  veitt	  meðal	  annars	  hjúkrunarþjónusta,	  fræðsla,	  flutningsþjónusta	  og	  félagslegur	  

stuðningur.	  Stofnanaþjónusta	  er	  meðal	  annars	  dvalarheimili,	  sambýli,	  íbúðir	  sem	  eru	  

sérhannaðar	  fyrir	  aldraða	  og	  hjúkrunarheimili.	  Þeir	  sem	  eru	  yngri	  en	  67	  ára	  og	  hafa	  verið	  

metnir	  í	  þörf	  fyrir	  dvöl	  á	  hjúkrunarheimilum	  geta	  fengið	  dvöl	  samþykkta	  (Lög	  um	  málefni	  

aldraðra).	  

Lög	  um	  málefni	  aldraðra	  ná	  einnig	  til	  margs	  konar	  leyfa,	  eins	  og	  rekstrarleyfa	  og	  

framkvæmdaleyfa,	  og	  fjalla	  einnig	  um	  framkvæmdasjóð	  aldraðra	  (Lög	  um	  málefni	  aldraðra).	  	  

4 Hver	  ber	  ábyrgð	  á	  þjónustu	  við	  aldraða	  og	  fatlaða	  	  
Í	  nóvember	  árið	  2013	  kom	  út	  skýrsla	  um	  þjónustu	  sveitarfélaganna	  við	  fatlað	  fólk	  sem	  gefin	  

var	  út	  af	  Velferðarráðuneytinu.	  Skýrslan	  hefur	  að	  geyma	  tölulegar	  upplýsingar	  frá	  árinu	  2011	  

um	  þá	  einstaklinga	  sem	  þáðu	  þjónustu	  sveitarfélaganna	  (Velferðarráðuneytið,	  2013).	  	  

Forsaga	  skýrslunnar	  er	  sú	  að	  1.	  janúar	  2011	  fluttist	  málaflokkur	  fatlaðs	  fólks	  frá	  ríki	  til	  

sveitarfélaga	  og	  er	  skýrslan	  einhvers	  konar	  upplýsingagagn	  um	  það	  hvernig	  yfirfærslan	  gekk.	  

Velferðarráðuneytið	  er	  ábyrgðaraðili	  og	  ber	  ábyrgð	  á	  opinberri	  stefnumótun	  í	  málefnum	  

fatlaðs	  fólks	  (Velferðarráðuneytið,	  2013).	  	  

Þegar	  skýrslan	  er	  skoðuð	  þarf	  að	  taka	  tillit	  til	  þess	  að	  aðeins	  er	  um	  að	  ræða	  einstaklinga	  

sem	  fá	  þjónustu	  frá	  sveitarfélögum	  á	  árinu	  2011.	  Í	  samkomulagi	  sem	  gert	  var	  þegar	  

yfirfærslan	  átti	  sér	  stað	  var	  ákveðið	  að	  árið	  2014	  skyldi	  fara	  fram	  sameiginlegt	  mat	  allra	  

sveitarfélaganna	  og	  samningsaðila	  á	  því	  hvernig	  yfirfærslan	  gekk.	  Það	  er	  þá	  farið	  yfir	  

fjárhagslegan	  og	  faglegan	  árangur	  flutningsins	  (Velferðarráðuneytið,	  2013).	  

	  

4.1 Þjónusta	  sveitarfélaga	  við	  fatlað	  fólk	  –	  skýrsla	  velferðarráðuneytis	  2013	  
Eins	  og	  kom	  fram	  í	  skýrslu	  velferðarráðuneytisins	  þá	  voru	  það	  í	  heildina	  4.194	  fatlaðir	  

einstaklingar	  sem	  fengu	  þjónustu	  frá	  sveitarfélögum	  á	  árinu	  2011.	  Einstaklingarnir	  eru	  á	  

öllum	  aldri,	  flestir	  á	  aldrinum	  0	  –	  17	  ára	  en	  fæstir	  voru	  67	  ára	  og	  eldri.	  Á	  aldrinum	  67	  ára	  og	  

eldri	  voru	  390	  fatlaðir	  einstaklingar	  sem	  voru	  að	  fá	  þjónustu	  frá	  sveitarfélögunum,	  110	  karlar	  

og	  280	  konur.	  Algengasta	  fötlunin	  hjá	  elsta	  hópnum	  67	  ára	  og	  eldri	  er	  hreyfihömlun,	  næst	  á	  

eftir	  er	  flokkur	  sem	  nefnist	  „annað“	  og	  þriðji	  stærsti	  flokkurinn	  er	  „upplýsingar	  fengust	  ekki“.	  

199	  einstaklingar	  af	  þessum	  390	  tilheyra	  því	  óskilgreindum	  flokki	  fötlunar	  

(Velferðarráðuneytið,	  2013).	  	  

Samkvæmt	  35.	  gr.	  laga	  um	  málefni	  fatlaðs	  fólks	  segir	  að:	  “sveitarfélögin	  skulu	  gefa	  

fötluðu	  fólki	  kost	  á	  ferðaþjónustu”	  (Lög	  um	  málefni	  fatlaðs	  fólks)	  og	  eru	  224	  einstaklingar	  67	  

ára	  og	  eldri	  að	  fá	  ferðaþjónustu	  hjá	  sveitarfélögunum	  samkvæmt	  skýrslu	  

velferðarráðuneytisins.	  Hér	  eru	  þeir	  sem	  orðnir	  eru	  67	  ára	  eða	  eldri	  því	  að	  halda	  sínum	  fyrri	  

réttindum	  (Velferðarráðuneytið,	  2013).	  Samkvæmt	  13.	  gr.	  laga	  um	  málefni	  aldraðra	  kemur	  

fram	  að	  þeir	  sem	  þurfa	  eftirlit	  og	  umsjá	  að	  staðaldri	  skuli	  eiga	  kost	  á	  að	  fá	  flutningsþjónustu	  

að	  og	  frá	  heimili	  viðkomandi	  (Lög	  um	  málefni	  aldraðra).	  	  

Algengasta	  búsetufyrirkomulag	  fullorðinna	  (18	  ára	  og	  eldri)	  eru	  sérstök	  búsetúrræð	  

samkvæmt	  skýrslu	  velferðarráðuneytisins.	  Árið	  2011	  fengu	  250	  einstaklingar	  af	  þeim	  390	  

sem	  eru	  67	  ára	  og	  eldri,	  félagslega	  heimaþjónustu	  (Velferðarráðuneytið,	  2013).	  Samkvæmt	  

13.	  gr.	  laga	  um	  málefni	  aldraðra	  eiga	  aldraðir	  rétt	  á	  félagslegri	  heimaþjónustu	  og	  skal	  hún	  

veitt	  samkvæmt	  lögum	  um	  félagsþjónustu	  sveitarfélaga	  (Lög	  um	  málefni	  aldraðra).	  Í	  10.	  gr.	  

laga	  um	  málefni	  fatlaðs	  fólks	  segir	  að	  fatlaðir	  skuli	  eiga	  kost	  á	  félagslegri	  þjónustu	  sem	  gerir	  

þeim	  kleift	  að	  búa	  á	  eigin	  heimili	  (Lög	  um	  málefni	  fatlaðs	  fólks).	  Ekkert	  er	  talað	  um	  félagslega	  

liðveislu	  í	  lögum	  um	  málefni	  aldraðra,	  en	  samkvæmt	  8.	  gr.	  laga	  um	  málefni	  aldraðra	  á	  

þjónustuhópur	  sem	  skipaður	  er	  að	  tryggja	  öldruðum	  þá	  þjónustu	  sem	  þeir	  þarfnast	  (Lög	  um	  

málefni	  aldraðra).	  	  

Samkvæmt	  skýrslu	  velferðarráðuneytisins	  voru	  33	  einstaklingar	  af	  þeim	  390	  sem	  eru	  67	  

ára	  og	  eldri	  að	  fá	  félagslega	  liðveislu	  og	  15	  einstaklingar	  af	  þeim	  390	  sem	  voru	  67	  ára	  og	  eldri	  

voru	  að	  fá	  frekari	  liðveislu	  (Velferðarráðuneytið,	  2013).	  Samkvæmt	  lögum	  um	  málefni	  fatlaðs	  

fólks	  24	  og	  25.	  gr.	  eiga	  sveitarfélögin	  að	  gefa	  fötluðu	  fólki	  kost	  á	  liðveislu	  og	  í	  sérstökum	  

tilvikum	  að	  veita	  fötluðum	  frekari	  liðveislu	  (Lög	  um	  málefni	  fatlaðs	  fólks).	  Í	  lögum	  um	  málefni	  

aldraðra	  er	  ekki	  talað	  um	  liðveislu,	  eða	  félagslega	  liðveislu	  (Lög	  um	  málefni	  aldraðra).	  

Matarsendingar	  fengu	  105	  einstaklingar	  af	  þeim	  390	  sem	  voru	  67	  ára	  og	  eldri	  samkvæmt	  

skýrslu	  velferðarráðuneytisins	  (Velferðarráðuneytið,	  2013).	  Í	  8.	  gr.	  laga	  um	  málefni	  fatlaðs	  

fólks	  er	  fjallað	  um	  stoðþjónustu	  við	  fatlaða	  þar	  sem	  þeir	  eiga	  að	  fá	  þá	  þjónustu	  sem	  þeir	  

þurfa	  til	  að	  geta	  lifað	  sem	  eðlilegasta	  lífi	  inni	  á	  heimilum	  sínum	  (Lög	  um	  málefni	  fatlaðs	  

fólks).	  Einnig	  er	  talaðu	  um	  fjölbreytta	  þjónustu	  eins	  og	  máltíðir	  fyrir	  aldraða	  undir	  kaflanum	  

opin	  öldrunarþjónusta	  í	  13.	  gr.	  laga	  um	  málefni	  aldraðra	  (Lög	  um	  málefni	  aldraðra).	  

Í	  lögum	  um	  málefni	  fatlaðs	  fólks	  kemur	  fram	  í	  9.	  gr.	  að	  sveitarfélögin	  og	  

þjónustustofnanir	  skuli	  starfrækja	  hæfingar-‐	  og	  endurhæfingarstöðvar	  sem	  og	  verndaða	  

vinnustaði	  (Lög	  um	  málefni	  fatlaðs	  fólks).	  Ekki	  er	  getið	  um	  það	  í	  lögum	  um	  málefni	  aldraðra	  

(Lög	  um	  málefni	  aldraðra).	  Samkvæmt	  skýrslu	  velferðarráðuneytisins	  þá	  voru	  21	  

einstaklingur	  af	  þeim	  390	  sem	  eru	  67	  ára	  og	  eldri,	  á	  vinnumarkaði	  eða	  í	  virkni,	  7	  einstaklingar	  

voru	  í	  atvinnu	  á	  vernduðum	  vinnustað	  og	  einn	  einstaklingur	  var	  í	  atvinnu	  án	  stuðnings,	  13	  

einstaklingar	  voru	  í	  annarri	  virkni	  (Velferðarráðuneytið,	  2013).	  	  

Samband	  íslenskra	  sveitarfélaga	  gaf	  út	  skýrslu	  í	  byrjun	  árs	  2014	  um	  flutning	  málefna	  

fatlaðs	  fólks	  frá	  ríki	  til	  sveitarfélaga.	  Það	  kemur	  fram	  í	  skýrslunni	  að	  vísbendingar	  séu	  um	  að	  

misjafnt	  sé	  á	  milli	  þjónustusvæða	  hvernig	  unnið	  er	  með	  fatlaða	  sem	  eru	  orðnir	  67	  ára,	  hvað	  

varðar	  endurhæfingu	  og	  skylda	  þætti.	  Þjónustusvæði	  hafa	  verið	  að	  veita	  fötluðum	  sem	  eru	  

orðnir	  67	  ára	  þjónustu	  samkvæmt	  lögum	  um	  fatlað	  fólk,	  en	  ekki	  samkvæmt	  málaflokki	  og	  

lögum	  um	  aldraða	  (Samband	  íslenskra	  sveitarfélaga,	  2014).	  	  

5 Yfirfærslan	  og	  staðan	  í	  dag	  
Þegar	  flutningurinn	  á	  málefnum	  fatlaðra	  er	  skoðaður	  þá	  voru	  nokkrir	  hnökrar	  sem	  virðist	  

erfitt	  að	  leysa.	  Það	  hafa	  verið	  gefnar	  út	  tvær	  skýrslur	  um	  það	  hvernig	  flutningur	  málefnis	  

fatlaðs	  fólks	  frá	  ríki	  til	  sveitarfélaga	  gekk.	  Annars	  vegar	  er	  það	  skýrsla	  frá	  

velferðarráðuneytinu	  sem	  hefur	  að	  geyma	  tölulegar	  upplýsingar	  um	  það	  hversu	  margir	  

fatlaðir	  einstaklingar	  nýttu	  sér	  þjónustu	  sveitarfélaganna	  á	  árinu	  2011.	  Hins	  vegar	  er	  það	  

skýrsla	  frá	  sambandi	  íslenskra	  sveitarfélaga	  sem	  er	  um	  afstöðu	  þjónustusvæðanna	  til	  

faglegra	  og	  fjárhagslegra	  forsenda	  yfirfærslu	  málefnis	  fatlaðs	  fólks	  frá	  ríki	  til	  sveitarfélaga.	  Af	  

þessum	  skýrslum	  er	  hægt	  að	  draga	  lærdóm	  áður	  en	  flutningur	  á	  málefnum	  aldraðra	  hefst,	  

hvað	  hefur	  verið	  gert	  vel	  og	  hvað	  má	  betur	  fara	  (Samband	  íslenskra	  sveitarfélaga,	  2014	  og	  

Velferðarráðuneytið,	  2013).	  	  

Árið	  2007	  setti	  félags-‐	  og	  tryggingamálaráðherra	  á	  stofn	  ráðgjafarhóp	  til	  að	  móta	  stefnu	  í	  

þjónustu	  við	  aldraða.	  Hópurinn	  kom	  fram	  með	  þær	  tillögur	  að	  þjónusta	  við	  aldraða	  ætti	  að	  

vera	  nærþjónusta,	  að	  þjónustuþættir	  þyrftu	  að	  vera	  sem	  mest	  á	  einni	  hendi	  og	  að	  

sveitarfélögin	  séu	  best	  til	  þess	  fallin	  að	  sinna	  málaflokknum.	  Einnig	  kemur	  það	  fram	  í	  

skýrslunni	  að	  það	  eigi	  ekki	  að	  aðgreina	  fólk	  eftir	  fötlun,	  öldrun	  eða	  sjúkdómum	  og	  að	  

þjónustan	  og	  stuðningurinn	  eigi	  að	  vera	  einstaklingsmiðaður.	  Hópurinn	  leggur	  einnig	  til	  að	  

réttindi	  aldraðra	  verði	  tryggð	  í	  almennri	  löggjöf	  en	  ekki	  í	  sérlögum,	  og	  því	  verði	  sérlög	  um	  

málefni	  aldraðra	  lögð	  niður	  (Félags-‐	  og	  tryggingamálaráðuneytið,	  2008).	  

Heildarsamkomulag	  milli	  ríkis	  og	  sveitarfélaga	  um	  yfirfærslu	  á	  málefnum	  fatlaðs	  fólks	  frá	  

ríki	  til	  sveitarfélaga	  var	  undirritað	  í	  lok	  árs	  2010;	  flutningurinn	  átti	  sér	  svo	  stað	  í	  byrjun	  árs	  

2011.	  Sveitarfélög	  og	  þjónustusvæði	  hafa	  borið	  ábyrgð	  á	  framkvæmd	  og	  fjármögnun	  

þjónustunnar	  frá	  þeim	  tíma,	  hvort	  sem	  þjónustan	  er	  veitt	  af	  ríki,	  sveitarfélagi	  eða	  öðrum	  

aðilum	  með	  þeim	  réttindum	  og	  skyldum	  sem	  um	  hana	  gildir	  (Samband	  íslenskra	  

sveitarfélaga,	  2014).	  	  

Í	  kjölfar	  flutnings	  á	  málefnum	  fatlaðs	  fólks	  frá	  ríki	  til	  sveitarfélaga	  í	  janúar	  árið	  2011	  var	  

skipuð	  nefnd	  sem	  tók	  til	  starfa	  haustið	  2011	  um	  flutning	  á	  öldrunarþjónustu	  til	  sveitarfélaga.	  

Nefndin	  sendi	  frá	  sér	  fyrstu	  greinagerðina	  í	  mars	  árið	  2012	  og	  þar	  kemur	  meðal	  annars	  fram	  

að	  eitt	  af	  markmiðum	  með	  tilfærslunni	  sé	  að	  aldraðir	  fái	  að	  njóta	  nærþjónustu	  sveitarfélaga	  

eins	  og	  aðrir	  íbúar	  (Samband	  íslenskra	  sveitarfélaga,	  2012).	  

Markmið	  yfirfærslunnar	  á	  málefnum	  aldraðra	  er	  að	  styrkja	  sveitarstjórnarstigið	  og	  gera	  

verkaskiptingu	  milli	  ríkis	  og	  sveitarfélaga	  einfaldari.	  Í	  skýrslu	  sambands	  íslenskra	  

sveitarfélaga,	  um	  flutning	  málefna	  fatlaðs	  fólks	  frá	  ríki	  til	  sveitarfélaga	  kemur	  fram	  að	  

yfirfærslan	  verði	  til	  þess	  að	  fjárhagsleg	  og	  fagleg	  ábyrgð	  verði	  á	  einni	  hendi;	  einnig	  er	  verið	  

að	  stuðla	  að	  samþættingu	  nærþjónustu	  og	  efla	  félagsþjónustu	  sveitarfélaga.	  Þjónustusvæði	  

málaflokksins	  eru	  15	  og	  er	  viðmiðið	  að	  á	  hverju	  þjónustusvæði	  séu	  að	  lágmarki	  átta	  þúsund	  

íbúar.	  Breytingar	  verða	  á	  tekjustofni	  til	  að	  mæta	  auknum	  útgjöldum	  sveitarfélaganna	  og	  er	  

áhersla	  á	  heildstæða	  yfirfærslu	  allra	  verkefna.	  Þjónustan	  innan	  þjónustusvæða	  verður	  veitt	  

af	  sveitarfélögum	  eða	  byggðasamlagi	  (Samband	  íslenskra	  sveitarfélaga,	  2014).	  	  

Það	  kemur	  einnig	  fram	  í	  skýrslu	  sambands	  íslenskra	  sveitarfélaga	  að	  samvinna	  milli	  

þjónustukerfa	  virðist	  vera	  auðveldari	  þegar	  um	  samvinnu	  og	  samfellu	  er	  að	  ræða	  á	  milli	  

málefna	  fatlaðs	  fólks	  og	  málefna	  aldraðra.	  Forsvarsmenn	  í	  liðlega	  helmingi	  þjónustusvæða	  

töldu	  yfirfærsluna	  hafa	  haft	  jákvæð	  áhrif.	  Þegar	  kom	  að	  því	  að	  spyrja	  um	  samþættingu	  og	  

samvinnu	  við	  heilbrigðisþjónustuna	  var	  svarið	  hins	  vegar	  ekki	  eins	  jákvætt	  og	  töldu	  

stjórnendur	  ástæðu	  þessa	  felast	  í	  kostnaðarþáttum,	  það	  er	  að	  sparnaður	  í	  heilbrigðiskerfinu	  

hafi	  komið	  niður	  á	  þjónustunni	  (Samband	  íslenskra	  sveitarfélaga,	  2014)	  

Í	  málefnaskrá	  samstarfshóps	  um	  „Hugmynd	  að	  betra	  samfélagi	  –	  eitt	  samfélag	  fyrir	  alla“	  

er	  meðal	  annars	  lögð	  áhersla	  á	  að	  „Þjónusta	  við	  fatlað	  fólk,	  langveika	  og	  eldri	  borgara	  verði	  

skilgreind	  sem	  nærþjónusta	  og	  að	  ábyrgð	  á	  slíkri	  þjónustu	  verði	  sem	  mest	  á	  einni	  hendi.	  Á	  

þann	  hátt	  má	  samþætta	  þjónustu	  og	  gera	  hana	  heildstæðari“	  (Heilbrigðis-‐	  og	  

tryggingamálaráðuneytið,	  2003).	  

Notendastýrð	  persónuleg	  aðstoð	  (NPA)	  hefur	  einungis	  verið	  í	  boði	  fyrir	  fatlað	  fólk	  hér	  á	  

landi,	  en	  ekki	  fyrir	  aldraða.	  Ef	  lögin,	  lög	  um	  málefni	  fatlaðs	  fólks	  og	  lög	  um	  málefni	  aldraðra,	  

eru	  túlkuð	  bókstaflega	  þá	  hætta	  fatlaðir	  að	  vera	  fatlaðir	  við	  67	  ára	  aldur	  og	  verða	  aldraðir.	  

Því	  er	  það	  vert	  viðfangsefni	  að	  skoða	  hvar	  á	  að	  draga	  mörkin	  og	  hvort	  það	  eigi	  að	  draga	  mörk	  

þarna	  á	  milli	  (Heilbrigðis-‐	  og	  tryggingamálaráðuneytið,	  2003).	  	  

Ellefu	  þjónustusvæði	  af	  fimmtán	  eru	  með	  NPA-‐samninga	  í	  gildi	  og	  eru	  47	  einstaklingar	  

með	  samninga.	  Ekki	  er	  tekið	  fram	  hversu	  margir	  ef	  einhverjir	  eru	  eldri	  en	  67	  ára	  (Samband	  

íslenskra	  sveitarfélaga,	  2014).	  

6 Þjónusta	  sveitarfélaga	  
Mjög	  mismunandi	  er	  hvernig	  sveitarfélög	  vinna,	  og	  eru	  það	  rammalögin	  sem	  gera	  það	  að	  

verkum	  að	  ekki	  er	  alveg	  það	  sama	  í	  boði	  í	  hverju	  sveitarfélagi	  fyrir	  sig.	  Þegar	  

rekstrarkostnaður	  félagsþjónustunnar	  er	  skoðaður	  fyrir	  árið	  2012	  þá	  má	  sjá	  að	  munur	  er	  á	  

hvaða	  þjónusta	  er	  veitt.	  Sú	  þjónusta	  sem	  sveitarfélögin	  veita	  til	  aldraðra	  er	  félagsleg	  

heimaþjónusta,	  tómstundastarf,	  framlag	  til	  dvalar-‐	  og	  hjúkrunarheimila,	  sameiginlegir	  liðir	  

og	  annað.	  Hins	  vegar	  þegar	  við	  skoðum	  þá	  þjónustu	  sem	  veitt	  er	  til	  fatlaðs	  fólks	  þá	  er	  hún	  

sameiginlegir	  liðir,	  liðveisla,	  heimaþjónusta,	  ferðaþjónusta,	  búseta,	  skammtímavistun,	  

dagþjónusta	  og	  önnur	  þjónusta	  (Samband	  íslenskra	  sveitarfélaga,	  2014).	  Af	  þessu	  má	  ætla	  að	  

þjónustan	  sem	  sveitarfélögin	  veita	  fötluðum	  sé	  fjölbreyttari	  og	  viðameiri,	  en	  sú	  sem	  veitt	  er	  

öldruðum.	  Hún	  var	  einnig	  dýrari,	  en	  útgjöld	  sveitarfélaganna	  við	  þjónustu	  aldraðra	  nam	  árið	  

2012	  um	  5,2	  milljarða	  en	  fyrir	  fatlað	  fólk	  voru	  útgjöldin	  um	  12,5	  milljarðar	  króna	  (Samband	  

íslenskra	  sveitarfélaga,	  2014).	  

Erfitt	  hefur	  verið	  að	  finna	  upplýsingar	  til	  að	  bera	  saman	  sveitarfélög.	  Þjónustan	  á	  milli	  

sveitarfélaga	  virðist	  ekki	  svo	  ólík,	  heldur	  frekar	  í	  hvaða	  formi	  þjónustan	  er	  veitt	  og	  undir	  

hvaða	  málaflokk	  þjónustan	  fellur.	  Við	  vinnslu	  þessa	  kafla	  voru	  heimasíður	  sveitarfélaga	  

skoðaðar	  og	  var	  misjafnt	  hversu	  miklar	  upplýsingar	  var	  þar	  að	  finna.	  Í	  stað	  þess	  að	  bera	  

saman	  sveitarfélög	  almennt	  ætlar	  rannsakandi	  að	  segja	  frá	  þremur	  sveitarfélögum,	  Akureyri,	  

Garðabæ	  og	  Kópavogi.	  Ástæðan	  fyrir	  því	  að	  þessi	  sveitarfélög	  urðu	  fyrir	  valinu	  er	  sú	  að	  

Akureyri	  er	  framarlega	  í	  málefnum	  aldraðra	  og	  fatlaðra	  og	  lengra	  komin	  en	  mörg	  önnur.	  

Garðabær	  varð	  fyrir	  valinu	  því	  að	  við	  upplýsingaöflun	  kom	  í	  ljós	  að	  þar	  eru	  ekki	  gerð	  skil	  á	  

milli	  aldraðra	  og	  fatlaðra	  varðandi	  þjónustu.	  Kópavogur	  varð	  fyrir	  valinu	  vegna	  áhuga	  

rannsakanda	  á	  því	  hvernig	  þessum	  málum	  er	  háttað	  þar.	  

6.1 Akureyri	  
Samkvæmt	  skýrslu	  velferðarráðuneytisins	  (2013)	  kemur	  fram	  að	  í	  Eyjafirði	  voru	  373	  fatlaðir	  

einstaklingar	  sem	  nýttu	  sér	  þjónustu	  frá	  sveitarfélaginu	  á	  árinu	  2011.	  Af	  þeim	  373	  voru	  9	  

einstaklingar	  67	  ára	  eða	  eldri.	  	  

Málefni	  fatlaðs	  fólks	  á	  Akureyri	  heyra	  undir	  búsetu-‐	  og	  fjölskyldudeild	  Akureyrarbæjar,	  

og	  er	  kappkostað	  við	  að	  veita	  fötluðum	  þá	  þjónustu	  sem	  þeir	  þurfa.	  Meðal	  þess	  sem	  boðið	  er	  

upp	  á	  er	  ferliþjónusta,	  félagsleg	  liðveisla	  og	  félagsleg	  ráðgjöf,	  fjárhagsaðstoð,	  heimahjúkrun	  

og	  heimaþjónusta,	  svo	  að	  fátt	  eitt	  sé	  nefnt.	  Félagslegt	  liðveisla	  er	  veitt	  samkvæmt	  reglum	  um	  

félagslega	  liðveislu	  Akureyrarbæjar,	  en	  samkvæmt	  3	  gr.	  þeirra	  reglna	  kemur	  meðal	  annars	  

fram	  að	  hún	  sé	  veitt	  börnum	  á	  aldrinum	  6	  –	  17	  ára	  og	  fullorðnum	  á	  aldrinum	  18	  –	  66	  ára.	  

Ekki	  er	  tekið	  fram	  að	  félagsleg	  liðveisla	  sé	  veitt	  þeim	  sem	  eru	  fatlaðir	  og	  eru	  eldri	  en	  66	  ára.	  

Einnig	  kemur	  fram	  í	  sömu	  grein	  að	  félagsleg	  liðveisla	  sé	  ekki	  veitt	  öllum	  fötluðum,	  heldur	  

eingöngu	  þeim	  sem	  metnir	  eru	  í	  þörf	  fyrir	  þessa	  þjónustu	  (Akureyri,	  2010-‐a).	  

Á	  heimasíðu	  Akureyrar	  kemur	  fram	  að	  öldrunarþjónustan	  á	  Akureyri	  sé	  góð,	  og	  að	  þar	  sé	  

boðið	  upp	  á	  heimahjúkrun,	  dagþjónustu	  og	  fleira,	  einnig	  að	  öldrunarheimilin	  bjóði	  uppá	  

fyrsta	  flokks	  umönnun	  og	  heimilislegt	  umhverfi.	  Heimahjúkrun	  er	  þjónusta	  sem	  veitt	  er	  á	  

vegum	  heilsugæslustöðva,	  og	  er	  markmiðið	  með	  heimahjúkruninni	  að	  gera	  fólki	  kleift	  að	  búa	  

sem	  lengst	  í	  heimahúsi,	  þrátt	  fyrir	  heilsubrest,	  veikindi	  eða	  skerta	  færni.	  Heimahjúkrun	  er	  

veitt	  fólki	  á	  öllum	  aldri	  sem	  býr	  í	  heimahúsi	  og	  hefur	  þörf	  á	  hjúkrun	  til	  að	  geta	  lifað	  sem	  

eðlilegustu	  lífi	  (Akureyri,	  2012).	  	  

Auk	  þessa	  er	  einnig	  í	  boði	  þjónusta	  eins	  og	  fjárhagsaðstoð,	  heimsending	  á	  mat,	  

ferliþjónusta	  og	  heilsueflandi	  heimsóknir.	  Ferliþjónusta	  er	  þjónusta	  sem	  er	  ætluð	  þeim	  

einstaklingum	  sem	  vegna	  skertrar	  líkamlegrar	  og	  andlegrar	  færni	  sem	  má	  rekja	  til	  fötlunar,	  

sjúkdóma	  eða	  aldurs	  geta	  ekki	  nýtt	  sér	  almenningssamgöngur	  (Akureyri,	  2010-‐b).	  	  

Eins	  og	  fyrr	  sagði	  hefur	  Akureyri	  sérstöðu	  þegar	  horft	  er	  til	  þjónustu	  við	  fatlað	  og	  aldraða	  

sérstaklega.	  Akureyrarmódelið	  er	  módel	  sem	  varð	  til	  í	  kjölfar	  þess	  að	  Akureyri	  var	  

reynslusveitarfélag,	  hugtakið	  nær	  yfir	  félagsþjónustuna	  á	  Akureyri.	  Málefni	  fatlaðs	  fólks	  og	  

málefni	  aldraðra	  hafa	  verið	  hjá	  sveitarfélaginu	  frá	  því	  árið	  1997	  og	  hefur	  samvinna	  milli	  

sveitarfélagsins	  og	  ríkis	  gert	  það	  að	  verkum	  að	  vel	  hefur	  gengið	  (Lög	  um	  reynslusveitarfélög	  

nr.	  82/1994	  og	  Akureyri,	  e.d.).	  	  

6.2 Garðabær	  

Samkvæmt	  skýrslu	  velferðarráðuneytisins	  (2013)	  kemur	  fram	  að	  í	  Garðabæ	  og	  Álftanesi	  voru	  

151	  einstaklingar	  sem	  nýttu	  sér	  þjónustu	  frá	  sveitarfélaginu	  á	  árinu	  2011.	  Af	  þeim	  151	  voru	  4	  

einstaklingar	  67	  ára	  eða	  eldri.	  	  

Á	  heimasíðu	  Garðabæjar	  segir:	  “fatlað	  fólk	  á	  rétt	  á	  allri	  almennri	  þjónustu	  

sveitarfélagsins	  en	  sé	  þjónustuþörfin	  meiri	  er	  sértæk	  þjónusta	  veitt”	  (Garðabær,	  e.d.-‐d).	  

Ferðaþjónusta	  er	  veitt	  fyrir	  þá	  sem	  ekki	  geta	  ferðast	  einir	  án	  þess	  að	  valda	  öðrum	  

farþegum	  óþægindum;	  ferðaþjónustan	  getur	  krafist	  þess	  að	  fatlaði	  einstaklingurinn	  hafi	  

fylgdarmann.	  Greiðsla	  vegna	  ferðaþjónustunnar	  er	  sú	  sama	  og	  almennt	  fargjald	  í	  strætó	  bs.	  

Markmið	  hennar	  er	  að	  gera	  fötluðum	  kleift	  að	  stunda	  atvinnu,	  nám	  og	  tómstundir	  

(Garðabær,	  e.d.-‐b).	  	  

Félagslega	  liðveislu	  geta	  fatlaðir	  sótt	  um	  í	  Garðabæ.	  Markmið	  hennar	  er	  að	  rjúfa	  

félagslega	  einangrun	  fatlaðra	  (Garðabær,	  e.d.-‐c).	  	  

Félagsleg	  heimaþjónusta	  og	  félagsstarf	  aldraðra	  í	  Garðabæ	  heyra	  undir	  fjölskyldusvið.	  

Samkvæmt	  1	  gr.	  reglna	  um	  félagslega	  heimaþjónustu	  í	  Garðabæ	  er	  markmið	  hennar	  að	  efla	  

einstaklinginn	  til	  sjálfsbjargar	  sem	  gerir	  honum	  þá	  kleift	  að	  búa	  sem	  lengst	  í	  heimahúsi,	  og	  

við	  sem	  eðlilegastar	  aðstæður.	  Í	  2.gr	  sömu	  reglna	  er	  fjallað	  um	  þá	  sem	  hafa	  rétt	  til	  

félagslegrar	  heimaþjónustu,	  og	  eru	  það	  meðal	  annars	  þeir	  sem	  ekki	  geta	  séð	  hjálparlaust	  um	  

heimilishald	  vegna	  veikinda	  eða	  fötlunar.	  Það	  þarf	  að	  liggja	  fyrir	  einstaklingsbundið	  mat	  á	  

þörf	  á	  þjónustu	  (Garðabær,	  2006).	  	  

Öldruðum	  er	  boðið	  uppá	  dagdvöl	  á	  hjúkrunar	  og	  þjónustumiðstöðvum	  með	  flutningi	  til	  

og	  frá	  heimili.	  Einnig	  er	  boðið	  uppá	  félagsstarf	  og	  íþróttastarf	  fyrir	  eldriborgara.	  Það	  má	  líka	  

finna	  á	  heimasíðu	  Garðabæjar	  upplýsingar	  um	  garðaþjónustu	  fyrir	  aldraða,	  færni-‐	  og	  

heilsumat,	  hjúkrunarheimili	  og	  íbúðir	  fyrir	  aldraða	  (Garðabær,	  e.d.-‐d).	  	  

Einnig	  kemur	  það	  fram	  í	  munnlegum	  heimildum	  að	  Garðabær	  til	  að	  mynda	  geri	  ekki	  

greinarmun	  á	  því	  hversu	  gamall	  fatlaði	  einstaklingurinn	  er.	  Samkvæmt	  upplýsingum	  sem	  

fengust	  hjá	  Garðabæ	  þá	  búa	  einstaklingar	  sem	  er	  fatlaðir	  áður	  en	  67	  ára	  aldri	  er	  náð	  enn	  á	  

sínum	  heimilum,	  eða	  í	  því	  búsetuúrræði	  sem	  þeir	  bjuggu	  áður.	  Einnig	  hafa	  þeir	  áfram	  sótt	  þá	  

þjónustu	  sem	  sveitarfélagið	  veitir	  samkvæmt	  lögum	  um	  málefni	  fatlaðs	  fólks	  (Lög	  um	  málefni	  

fatlaðs	  fólks).	  Í	  Garðabæ	  er	  leitað	  eftir	  samstarfi	  við	  þá	  sem	  veita	  heilbrigðisþjónustu	  til	  

þeirra	  sem	  þurfa	  á	  henni	  að	  halda	  sökum	  aldurs.	  Í	  Garðabæ	  halda	  fatlaðir	  sem	  verða	  67	  ára	  

sínum	  réttindum	  á	  þjónustusvæðinu	  (Garðabær,	  2012).	  

	  

6.3 Kópavogur	  
Í	  Kópavogi	  voru	  það	  217	  einstaklingar	  sem	  nýttu	  sér	  þjónustu	  frá	  sveitarfélaginu	  árið	  2011.	  

Þar	  af	  voru	  það	  12	  einstklingar	  sem	  voru	  eldri	  en	  67	  ára	  karlar	  voru	  9	  og	  konur	  voru	  3	  

(Velferðarráðuneytisins,	  2013).	  	  

Bæjarfélag	  fyrir	  alla	  er	  stefnumótun	  Kópavogsbæjar	  á	  árunum	  2010	  –	  2014	  um	  yfirfærslu	  

sértækrar	  félagsþjónustu	  við	  fatlað	  fólk	  frá	  ríki	  til	  Kópavogsbæjar.	  Markmiðið	  er	  að	  veita	  

fötluðu	  fólki	  þá	  þjónustu	  sem	  það	  þarf	  til	  að	  geta	  lifað	  sem	  eðlilegasta	  lífi	  í	  samræmi	  við	  óskir	  

þeirra	  og	  þarfir.	  Kópavogsbær	  veitir	  þjónustu	  samkvæmt	  óskum	  og	  þörfum	  þess	  fatlaða	  og	  í	  

samræmi	  við	  gildandi	  lög	  og	  reglugerðir.	  Lögð	  er	  áhersla	  á	  einstklingsbundna	  þjónustu,	  

þróun	  notendastýrðar	  persónulegrar	  þjónustu	  (NPA)	  og	  að	  þjónustan	  sé	  sveigjanleg	  og	  að	  

gert	  verði	  reglulegt	  endurmat	  (Kópavogur,	  2011).	  	  

Félagsleg	  liðveisla	  er	  veitt	  þeim	  sem	  eiga	  lögheimili	  í	  Kópavogi	  og	  uppfylla	  að	  lágmarki	  

eitt	  eftirtalinna	  skilyrða:	  að	  vera	  með	  varanlega	  örorku,	  að	  hafa	  umönnunarmat	  vegna	  

fötlunar	  eða	  að	  vera	  foreldrar	  fatlaðs	  eða	  langveiks	  barns.	  Félagsleg	  liðveisla	  er	  veitt	  

samkvæmt	  lögum	  um	  málefni	  fatlaðs	  fólks	  (59/1992).	  Félagsleg	  liðveisla	  er	  veitt	  að	  jafnaði	  

einstaklingum	  frá	  6	  ára	  aldri	  (Kópavogur,	  2011).	  	  

Félagslega	  heimaþjónustu	  fá	  þeir	  sem	  falla	  undir	  skilgreiningu	  samkvæmt	  2	  gr.	  Reglna	  

um	  félagslega	  heimaþjónustu	  í	  Kópavogsbæ,	  að	  þeir	  sem	  ekki	  geta	  sé	  hjálparlaust	  um	  

heimilisþrif	  og	  nauðsynlegar	  athafnir	  daglegs	  lífs	  vegna	  skertrar	  getu	  (Kópavogur,	  2012).	  	  

Ferðaþjónusta	  er	  að	  jafnaði	  aðeins	  fyrir	  þá	  sem	  eru	  á	  aldrinum	  16	  –	  66	  ára	  og	  geta	  ekki	  

notað	  almenningsvagna.	  Það	  er	  tekið	  fram	  í	  reglum	  um	  ferðaþjónustu	  fyrir	  fatlað	  fólk	  í	  

Kópavogi	  að	  þessi	  þjónusta	  sé	  að	  jafnaði	  ekki	  fyrir	  þá	  sem	  eru	  eldri	  en	  67	  ára,	  nema	  að	  þeir	  

hafi	  notað	  ferðaþjónustuna	  áður	  en	  þeir	  urðu	  67	  ára.	  í	  tölvupósti	  sem	  rannsakandi	  fékk	  

sendan	  frá	  Kópavogsbæ	  segir	  að	  þeir	  sem	  hafi	  fengið	  þjónustu	  samkvæmt	  málefni	  fatlaðs	  

fólks	  fyrir	  67	  ára	  fái	  hana	  áfram	  eftir	  67	  ára	  aldur	  (Kópavogur,	  2014).	  Fólk	  sem	  er	  fatlað	  og	  

verður	  67	  ára	  það	  heldur	  þjónustu	  sinni	  á	  grundvelli	  laga	  um	  málefni	  fatlaðs	  fólks	  í	  Kópavogi.	  

Hins	  vegar	  geta	  mörkin	  verið	  óljósari	  þegar	  einstaklingur	  fatlast	  eftir	  að	  hann	  verður	  67	  ára,	  

tildæmis	  af	  völdum	  heilablóðfalls.	  Fatlaðir	  halda	  sinni	  búsetu	  hvort	  sem	  það	  er	  á	  

búsetukjörnum	  eða	  á	  sambýlum	  þegar	  þeir	  verða	  67	  ára	  eða	  eldri,	  og	  fær	  þjónustu	  áfram	  á	  

grundvelli	  laga	  um	  málefni	  fatlaðs	  fólks	  (Kópavogur,	  2008).	  

Aldursviðmiðið	  á	  eingöngu	  við	  um	  reglur	  sem	  eru	  um	  ferðaþjónustuna	  en	  ekki	  er	  tekið	  

sérstaklega	  til	  aldursviðmiða	  með	  aðrar	  reglur	  eða	  þjónustu	  við	  fatlað	  fólk	  í	  Kópavogi	  

(Kópavogur,	  2014).	  	  

6.4 Breytingar	  á	  þjónustu	  við	  67	  ára	  aldur	  
Hér	  að	  framan	  hefur	  rannsakandi	  gert	  skil	  á	  löggjöfinni,	  sagt	  frá	  sveitarstjórnarlögum,	  lögum	  

um	  félagsþjónustu	  sveitarfélaga,	  lögum	  um	  málefni	  aldraðra	  og	  lögum	  um	  málefni	  fatlaðs	  

fólks.	  Þar	  sem	  lög	  um	  málefni	  fatlaðs	  fólks	  og	  lög	  um	  málefni	  aldraðra	  eru	  ekki	  bæði	  hjá	  

sveitarfélögunum,	  er	  eðli	  málsins	  samkvæmt	  oft	  erfitt	  að	  samræma	  þessi	  lög	  og	  geta	  þau	  því	  

stangast	  á.	  Því	  getur	  komið	  upp	  vandi	  þegar	  fatlaður	  einstaklingur	  veður	  aldraður	  enda	  ekki	  

alltaf	  það	  sama	  í	  boði	  fyrir	  aldraða	  og	  fatlaða.	  	  

Þó	  eru	  dæmi	  um	  sveitarfélög,	  eins	  og	  Garðabæ	  og	  Akureyri,	  sem	  ekki	  gera	  greinarmun	  á	  

því	  hvort	  hinn	  fatlaði	  sé	  undir	  eða	  yfir	  67	  ára	  aldri.	  Kópavogsbær	  gerir	  heldur	  ekki	  

greinarmun	  á	  því,	  en	  þar	  er	  gerður	  greinarmunur	  þegar	  kemur	  að	  ferðaþjónustunni	  þeir	  sem	  

eru	  eldri	  en	  67	  ára	  fá	  ekki	  ferðaþjónustu	  nema	  að	  þeir	  hafi	  fengið	  hana	  áður	  en	  þeir	  voru	  67	  

ára	  (Kópavogur,	  2014).	  Eins	  og	  kemur	  fram	  í	  skýrslu	  sem	  Samband	  íslenskra	  sveitarfélaga	  gaf	  

út	  árið	  2014,	  þá	  eru	  vísbendingar	  um	  að	  ekki	  sé	  alls	  staðar	  unnið	  eins	  með	  67	  ára	  

aldursmarkið	  er	  kemur	  að	  þjónustu,	  það	  er	  hvort	  að	  viðkomandi	  fái	  þjónustu	  í	  málaflokki	  

fatlaðs	  fólks	  eftir	  að	  67	  ára	  aldri	  er	  náð	  eða	  ekki	  (Samband	  íslenskra	  sveitarfélaga,	  2014).	  	  

Tryggingastofnun	  Íslands	  gerir	  greinarmun	  á	  því	  hvort	  að	  viðkomandi	  einstaklingur	  

tilheyri	  málaflokki	  fatlaðra	  eða	  aldraðra.	  Þegar	  einstaklingur	  sem	  hefur	  verið	  að	  fá	  

örorkubætur	  verður	  67	  ára	  flyst	  hann	  yfir	  í	  málaflokk	  aldraðra	  og	  fær	  ellilífeyrir.	  Það	  verða	  

ekki	  breytingar	  á	  upphæðum	  eða	  réttindum.	  Örorkuskírteini	  hefur	  verið	  gefið	  út	  af	  

tryggingastofnun	  handa	  öryrkjum	  og	  fötluðum	  sem	  þeir	  sína	  til	  að	  fá	  afslætti	  og	  fríðindi,	  

þessi	  skírteini	  fá	  þeir	  ekki	  eftir	  að	  67	  ára	  aldri	  er	  náð	  (Tryggingastofnun,	  e.d.).	  

Sundlaugar	  gefa	  mismunandi	  afslætti	  eftir	  því	  hvort	  að	  einstaklingur	  er	  67	  ára	  og	  eldri,	  

70	  ára	  og	  eldri	  eða	  fatlaður.	  Hjá	  Reykjavíkurborg	  er	  því	  þannig	  háttað	  að	  fatlaðir	  fá	  frítt	  í	  

sund,	  og	  verða	  þeir	  að	  framvísa	  skírteinum	  frá	  Sjálfsbjörgu	  félagi	  fatlaðra	  í	  Reykjavík.	  Aldraðir	  

fá	  frítt	  í	  sund,	  en	  ekki	  fyrr	  en	  þeir	  hafa	  náð	  70	  ára	  aldri,	  fatlaðir	  sem	  eru	  á	  aldrinum	  67	  –	  70	  

ára	  fá	  frítt	  i	  sund	  ef	  þeir	  geta	  framvísað	  fyrrgreindum	  skírteinum	  (Reykjavík,	  e.d.).	  Hjá	  

Garðabæ	  fá	  allir	  þeir	  sem	  hafa	  náð	  67	  ára	  aldri	  frítt	  í	  sund.	  Fatlaðir	  í	  Garðabæ	  fá	  einnig	  frítt	  í	  

sund	  (Sundlaugar.is,	  2014	  -‐a	  ).	  Í	  Kópavogi	  þurfa	  aldraðir	  að	  borga	  fyrir	  sig	  í	  sund,	  upphæðin	  

er	  ekki	  mjög	  há,	  en	  þeir	  þurfa	  að	  borga.	  Fatlaðir	  fá	  samt	  sem	  áður	  frítt	  í	  sund,	  en	  þegar	  þeir	  

hafa	  náð	  67	  ára	  aldri	  þurfa	  þeir	  að	  borga	  eins	  og	  aðrir	  67	  ára	  og	  eldri.	  Fatlaðir	  þurfa	  að	  

framvísa	  skírteini	  frá	  tryggingastofnun	  til	  að	  fá	  frítt	  í	  sund	  í	  Kópavogi	  (Kópavogur,	  2012-‐a).	  

Hjá	  Akureyrarbæ	  fá	  fatlaðir	  frítt	  í	  sund,	  en	  aðeins	  til	  67	  ára	  aldurs.	  Aldraðir	  borga	  fyrir	  sig	  í	  

sund	  hjá	  Akureyrarbæ	  (Sundlaugar.is,	  2014).	  	  

Það	  er	  mismunandi	  hvað	  kostar	  að	  taka	  strætó,	  en	  aldraðir	  og	  fatlaðir/öryrkjar	  borga	  

sama	  verð,	  en	  aldraðir	  eru	  skilgreindir	  frá	  70	  ára	  aldri	  (strætó,	  e.d.).	  

7 Niðurstöður	  	  
Réttindi	  fatlaðra	  sem	  eru	  eldri	  en	  67	  ára	  eru	  ekki	  skýr,	  það	  kemur	  ekki	  fram	  í	  lögum	  um	  

málefni	  fatlaðs	  fólks	  að	  einnig	  sé	  verið	  að	  tala	  um	  þá	  sem	  eru	  eldri	  en	  67	  ára.	  Eins	  er	  það	  ekki	  

skýrt	  í	  lögum	  um	  málefni	  aldraða	  að	  einnig	  sé	  um	  að	  ræða	  aldraða	  sem	  voru	  fatlaðir	  þegar	  

þeir	  urðu	  67	  ára	  (Lög	  um	  málefni	  fatlaðs	  fólks	  og	  lög	  um	  málefni	  aldraðra).	  	  

Með	  því	  að	  tryggja	  að	  eitt	  stjórnsýslustig	  beri	  ábyrgð	  á	  þjónustu	  við	  fatlaða	  og	  aldraða	  er	  

verið	  að	  bæta	  samhæfingu	  og	  með	  því	  er	  verið	  að	  fækka	  svo	  kölluðum	  gráu	  svæðum.	  Með	  

þessu	  er	  einnig	  verið	  að	  auðvelda	  alla	  vinnu	  þegar	  lög	  stangast	  á.	  Eins	  þegar	  aldraðir	  fá	  

sjúkdóm	  sem	  gerir	  það	  að	  verkum	  að	  einstaklingurinn	  fatlast,	  þá	  er	  mikilvægt	  að	  hann	  geti	  

fengið	  þjónustu	  úr	  báðum	  flokkum,	  málefni	  aldraðra	  og	  málefni	  fatlaðs	  fólks.	  

Tryggingastofnun	  túlkar	  lögin	  bókstaflega	  og	  þegar	  fatlaður	  einstaklingur	  verður	  67	  ára	  

þá	  flyst	  hann	  yfir	  í	  málaflokk	  aldraðra.	  Þegar	  þetta	  gerist	  þá	  hættir	  einstaklingurinn	  að	  fá	  

„örorkuskírteinið“	  og	  missir	  um	  leið	  „fríðindi“	  sem	  skírteinið	  hefur	  veitt	  honum.	  Á	  meðan	  

þessu	  er	  svona	  háttað	  hjá	  Tryggingastofnun	  og	  í	  lögum	  þá	  er	  erfitt	  fyrir	  sveitarfélögin	  að	  

túlka	  þetta	  á	  annan	  hátt	  (Tr.is,	  e.d.).	  

NPA	  er	  ekki	  í	  boði	  fyrir	  einstaklinga	  nema	  að	  þeir	  falli	  undir	  lög	  um	  málefni	  fatlaðs	  fólks,	  

en	  verða	  beingreiðslusamningar	  í	  boði	  fyrir	  þá?	  Þegar	  málefni	  fatlaðra	  fluttust	  yfir	  til	  

sveitarfélaga	  tóku	  þau	  yfir	  67	  beingreiðslusamninga	  sem	  voru	  að	  fjárhæð	  167,7	  milljónir	  

króna.	  En	  NPA-‐samningar	  voru	  hjá	  ellefu	  þjónustusvæðum	  við	  yfirfærsluna	  og	  voru	  

einstaklingssamningar	  47	  talsins	  (Samband	  íslenskra	  sveitarfélaga,	  2014).	  	  

Sveitarfélög	  hafa	  þó	  verið	  að	  blanda	  þessum	  málaflokkum	  saman	  og	  eru	  ekki	  að	  túlka	  

lögin	  eins	  bókstaflega	  og	  tildæmis	  Tryggingastofnun,	  eins	  og	  hefur	  komið	  fram	  í	  umfjöllun	  

um	  sveitarfélögin.	  Fatlaðir	  einstaklingar	  sem	  verða	  aldraðir	  fá	  hjá	  þeim	  sveitarfélögum	  sem	  

rannsakandi	  skoðaði	  að	  halda	  sínum	  fyrri	  réttindum	  á	  grundvelli	  laga	  um	  málefni	  fatlaðs	  fólks	  

(samband	  íslenskra	  sveitarfélaga,	  2014).	  	  

Hagstofan	  heldur	  til	  haga	  upplýsingum	  um	  fólksfjölgun	  og	  stöðu	  fólks	  en	  ekkert	  er	  að	  

finna	  um	  hversu	  margir	  fatlaðir	  eru	  á	  Íslandi,	  eða	  hversu	  margir	  aldraðir	  eru	  fatlaðir.	  Það	  

vantar	  rannsóknir	  um	  þessi	  málefni	  hér	  á	  landi.	  Hvernig	  hafa	  aldraðir	  fatlaðir	  það	  á	  Íslandi,	  

hafa	  þeir	  það	  betra	  eða	  verr	  en	  sami	  hópur	  á	  Norðurlöndunum?	  

8 Umræður	  	  
Þegar	  ég	  ákvað	  að	  fara	  af	  stað	  í	  þessa	  rannsókn	  var	  það	  vegna	  þess	  að	  ég	  hafði	  áhyggjur	  af	  

föður	  mínum,	  og	  hefur	  sem	  betur	  fer	  nokkuð	  dregið	  úr	  þeim	  eftir	  því	  sem	  rannsókninni	  

miðaði	  áfram.	  Ég	  hef	  verið	  að	  velta	  þessu	  fyrir	  mér	  í	  gegnum	  námið,	  hvað	  gerist	  þegar	  

fatlaður	  einstaklingur	  verður	  aldraður,	  það	  hefur	  verið	  fátt	  um	  svör.	  Í	  rauninni	  gerist	  ekki	  

mikið,	  en	  það	  virðist	  þó	  að	  hluta	  til	  fara	  eftir	  því	  í	  hvaða	  sveitarfélagi	  er	  verið	  að	  þyggja	  

þjónustuna.	  Þegar	  og	  ef	  málaflokkur	  aldraðra	  flyst	  frá	  ríki	  til	  sveitarfélaga	  mun	  það	  vera	  

auðveldara	  fyrir	  sveitarfélögin	  að	  sinna	  þeim	  einstaklingum	  sem	  eru	  fatlaðir	  og	  komnir	  yfir	  

67	  ára	  aldur.	  	  

Mesta	  breytingin	  á	  sér	  stað	  hjá	  Tryggingarstofnun	  þar	  sem	  einstaklingar	  flytjast	  á	  milli	  

málaflokka	  við	  aldur,	  alveg	  óháð	  því	  hvort	  um	  sé	  að	  ræða	  fötlun	  eða	  ekki.	  Samkvæmt	  vef	  

Tryggingastofnunar	  eru	  aldraðir	  og	  fatlaðir	  að	  fá	  svipaðar	  greiðslur	  frá	  Tryggingastofnun	  og	  

svipuð	  réttindi.	  Eðlilegast	  væri	  að	  fatlaðir	  einstaklingar	  haldi	  áfram	  að	  fá	  þjónustu	  samkvæmt	  

málefnum	  fatlaðs	  fólks	  og	  líka	  þegar	  þeir	  verða	  67	  ára	  og	  eldri.	  Þeir	  einstaklingar	  sem	  fatlast	  

tildæmis	  vegna	  heilablæðingar	  þegar	  þeir	  eru	  orðnir	  67	  ára	  og	  eldri	  ættu	  einnig	  að	  njóta	  

þjónustu	  samkvæmt	  lögum	  um	  málefni	  fatlaðs	  fólks.	  Lög	  um	  málefni	  fatlaðs	  fólks	  eru	  mun	  

sérhæfðari	  en	  lög	  um	  málefni	  aldraðra,	  þar	  sem	  aldraðir	  eru	  allir	  sem	  verða	  67	  ára	  eða	  eldri,	  

en	  fatlaðir	  eru	  eingöngu	  þeir	  sem	  þarfnast	  sérstakrar	  þjónustu	  og	  stuðnings	  vegna	  fötlunar	  

sinnar,	  og	  eru	  þeir	  á	  öllum	  aldri.	  	  

Það	  sem	  vakti	  athygli	  rannsakanda	  var	  að	  aldraður	  einstaklingur	  hefur	  ekki	  rétt	  á	  

notendastýrði	  persónulegri	  aðstoð	  (NPA);	  sú	  þjónusta	  er	  eingöngu	  fyrir	  fatlaða.	  Því	  er	  hægt	  

að	  velta	  því	  fyrir	  sér	  hvort	  að	  einstaklingur	  sem	  hefur	  nýtt	  sér	  þessa	  þjónust	  eigi	  að	  hætta	  

með	  hana	  þegar	  hann	  er	  orðin	  67	  ára.	  Í	  1.	  grein	  handbókar	  um	  NPA	  segir	  m.a:	  „Mikilvægt	  er	  

að	  árétta	  að	  þeir	  einstaklingar	  sem	  eru	  yfir	  67	  ára	  aldri	  verða	  hins	  vegar,	  eins	  og	  aðrir,	  að	  

falla	  undir	  lög	  um	  málefni	  fatlaðs	  fólks	  til	  þess	  að	  geta	  sótt	  um	  NPA“.	  En	  hafi	  hann	  gert	  það	  

áður	  en	  hann	  varð	  67	  ára	  þá	  er	  frekar	  hægt	  að	  rökstyðja	  það	  að	  hann	  falli	  undir	  þau	  lög	  þrátt	  

fyrir	  að	  vera	  orðinn	  67	  ára	  (Velferðarráðuneytið,	  2012).	  

Fatlaðir	  verða	  líka	  aldraðir	  en	  um	  leið	  halda	  þeir	  áfram	  að	  vera	  fatlaðir	  og	  að	  mati	  

rannsakanda	  þá	  væri	  æskilegt	  að	  koma	  þessum	  málaflokkum	  á	  sömu	  hendi	  svo	  ekki	  verði	  

árekstar	  í	  þjónustu	  við	  fatlaða	  sem	  eru	  líka	  aldraðir.

Lokaorð	  
Það	  er	  munur	  á	  því	  hvort	  að	  það	  sé	  ríkið	  eða	  sveitarfélagið	  sem	  veitir	  einstaklingum	  

þjónustuna.	  Þegar	  lögin	  eru	  túlkuð	  bókstaflega	  er	  mikill	  munur	  á	  þjónustunni,	  sérstaklega	  

þegar	  kemur	  að	  þjónustu	  við	  fatlaða	  einstaklinga	  sem	  eru	  eldri	  en	  67	  ára.	  Sveitarfélögin	  hafa	  

ekki	  verið	  að	  gera	  greinarmun	  á	  því	  hvort	  þeir	  einstaklingar	  sem	  eru	  að	  þiggja	  þjónustu	  frá	  

þeim	  séu	  Sveitarfélögin	  hafa	  ramma	  sem	  sveitarstjórnarlögin	  setja	  þeim	  þau	  vinna	  eftir	  

þessum	  ramma	  og	  innan	  hans.	  Reglan	  segir	  að	  sveitarfélög	  geti	  gert	  meira	  en	  þeim	  er	  skilt	  en	  

ekki	  minna.	  Akureyrarbær	  virðist	  við	  fyrstu	  sýn	  vera	  að	  gera	  meira	  á	  meðan	  sveitarfélag	  eins	  

og	  Kópavogur	  virðist	  vera	  að	  gera	  eingöngu	  það	  sem	  ramminn	  segir.	  	  

Skiptir	  það	  máli	  hvort	  að	  fatlaður	  einstaklingur	  sé	  að	  fá	  þjónustu	  frá	  ríki	  eða	  

sveitarfélagi?	  Já,	  það	  skiptir	  máli	  því	  þjónustu	  stigið	  er	  mismunandi.	  Það	  virðist	  flækja	  málið	  

að	  málaflokkur	  sem	  tengist	  svona	  mikið	  skuli	  ekki	  vera	  á	  sömu	  hendi.	  Tryggingarstofnun	  gerir	  

greinarmun	  á	  því	  hvort	  að	  viðkomandi	  sé	  yfir	  eða	  undir	  67	  ára.	  Það	  er	  tekið	  skýrt	  fram	  á	  vef	  

tryggingastofnunar	  að	  fatlaðir	  séu	  frá	  fæðingu	  til	  66	  ára	  aldurs	  en	  við	  67	  ára	  aldur	  færast	  allir	  

yfir	  í	  flokk	  um	  málefni	  aldraðra	  (Tryggingastofnun,	  e.d.).	  	  

Ekki	  er	  hægt	  að	  segja	  nákvæmlega	  til	  um	  það	  hvernig	  þjónustan	  breytist	  þegar	  fatlaðir	  

einstaklingar	  verða	  aldraðir,	  það	  eiga	  sér	  stað	  breytingar	  sem	  væri	  hægt	  að	  koma	  í	  veg	  fyrir	  

ef	  málefni	  fatlaðs	  fólks	  og	  málefni	  aldraðra	  væru	  bæði	  hjá	  sveitarfélögunum.	  	  

